
239-238,11 Wir brudir Deymar Cummindure von Rudenkeim Dytherich der pherrer·
Heinrich

239-238,12 von vlahte bihter bruder Rupreihtis von Steckilnbercg/ Sifrid von
huſenſtam· Sifrid von

239-238,13 Minzenbercg· vnde Dythmar der kelner bruder ſancte iohannis ordines wir
gehen vnde

239-238,14 begrifen is bi unſerim ordene das wir das horten vnde da bi waren do bruder
Rupreht

239-238,15 von Steckilnbercg an ſineme totbette lac· das vnſer Cummindure bruder
Deymar in fregete

239-238,16 uffe ſine gehorſam vnde uffe ſinen orden vnde uffe ſine vart di er zu ſtunt
varen ſolde

239-238,17 das er ime vnde uns allen ſagete wannin Steckilnbercg di burch rurete· do
begreif er

239-238,18 alſe er gefreget was ſo er ſich aller rethis virſunne ſo rurte is von demRyche/
dis horte

239-238,19 wir vnde waren da bi· vnde gehen des bi vnſer gehorſam vnde bi unſerim
ordene vnde

239-238,20 ſin des gezuge an diſeme briue den wir dar uber geben zu hugniſſe mit
bruder Deymaris

239-238,21 unſiris Cumminduris ingeſigele. Dis iſt geſhehen von Criſtes geburte
Duſint iar

239-238,22 ſweihundirt iar· Sybinzig iar vnde in dem funften iare an anege[n]dem
Merzen.

319-305,43 Jch Mehtilt die da heyzen die vrowe von Godelo/ veriehen mich oͤffenliche
unde

319-305,44 duͦn kunt allen den die dieſen brief gehoͤrent oder geſehent/ daz ich durch
got/ vnde miner

319-305,45 ſele/ hern Anſelmes vnde hern Heiriches die mine· wirte waren/ ſelen zuͦ
heyle/ zuey

319-306,1 Ahteil weizes/ wͤnf ahteil rokken/ unde ein ahteil haberen die mir alle iar
vallent zu

319-306,2 wanebach an der halben huͦbe die ich al da khoufte umme Schotten/ han
gegeben den

319-306,3 vrowen von Schiffenburg/ zu einer lutteren alemuͦſen/ zu aller der
beſcheidenheit vnde

319-306,4 deme vnderſcheide alſe hie nach geſchriben ſtet. Die beſcheidenheit vnde
der beſcheit

319-306,5 iſt alſolich/ Man ſal an deme Mendeldage/ vnde an deme kharvriedage/
brot/ ſo man ez

319-306,6 von weyze aller Schoͤneſt gemachen mak/ den nemelichen vrowen von
Schiffenburg von

319-306,7 den vorgenanten zuein Ahteilen weizes zu pfruͤnde geben/ ſo die aller verreſt
gereychen

319-306,8 Muͤgent Dar nach vor der erne ſo ez aller nutzeſt verkhouft iſt/ ſal man daz
andere khorn

319-306,9 zemale verkhoͤufen vnde ſal daz da von geuellet geliche in dru deilen/ Mit
deme einen

319-306,10 deile ſal man an vnſer vrowen dage der erſten alſe ſie zehimele wͦr/ den ſelben
vrouwen

319-306,11 zu erlabunge vnde zu bezerunge irer pfruͤnde khoͤufen waz in aller liebeſt
iſt/ vnde ſal

319-306,12 in daz geben an deme dage. Mit deme anderen deile ſal man in daz ſemeliche
duͦn an

319-306,13 deme Jareſdage/ zu den worten daz ſie dan hern Anſelmes mines wirtes
deme got genade

319-306,14 der zu der zit von dirre werlde ſchıtͤ/ gehuͤkniſſe begen Alſo truweliche alſe
gode lıbͤe

319-306,15 wenen duͦn. Vnde mit deme dritten deile ſal man den vorgenanten vrowen
ouch daz ſelbe

319-306,16 duͦn Ahte dage vor vnſer Vrowen dage alſe man kherzen wihet/ an des
Heiligen dage

319-306,17 der da heizet ſente Polikarpus/ vmme die ſache daz ſie an deme dage begen
gehuͤkniſſe

319-306,18 hern Heinriches mines wirtes des ſele Got haben muze/ der alſe dan hinnen
ſchıtͤ/ mit

319-306,19 al ſolichen truwen alſe in Got in ir herze geſende. Wer diſen ſelben vrowen
diſe rede

319-306,20 vmmer gewandelete oder gebreche/ der dede in vor Gode unreht daz ſolden
clagen ſie/

319-306,21 an aller der ſtat da ſie es gerehte truweten zevindene. Zuͦ eineme gezukniſſe
dirre dinge

319-306,22 vnde zu eineme ewigen gehuͤkniſſe han ich gebeden den edelen man minen
Herren heren

319-306,23 wernheren von Minzenberg/ daz he ſin Jngeſigele hat heizen henken an
dieſen gegenwoͤrtigen

319-306,24 brief. Diz geſchach vnde dirre brief wart gegeben zu Minzenberg/ nach
Godes

319-306,25 gebuͤrte/ Duſent iar/ zueihundert/ iar/ vnde ſiben vnde Sibenzik iar dri
ganze dage vor

319-306,26 uz gendeme Meie

368A-341,27 Jn Gotiſnamen Amen. Jch Reinhart von
368A-341,28 hagenowe· Adilheit min wirtin· Vlrich min

368A-341,29 ſun· vnde alle vnſer Erben wir uiryehen
368A-341,30 des an diſeme briue· das wir alle dî vorderunge·
368A-341,31 dî wir hatten· oder haben mohten
368A-341,32 von erbeſwegen uffe das Erbeteil von
368A-341,33 Mynzenberg das vnſer neuen von Wineſberg
368A-341,34 virkouften· vnde gekouft han Philippis
368A-341,35 vn Wernher unſer neuen von Valkenſtein·
368A-341,36 das wir dar uf nah vnſer frunde·
368A-341,37 vnde nah vnſer burcmanne rate vnde
368A-341,38 heyſſe genſliche virzigen han· alſo· das
368A-341,39 weder wir· oder decheiner unſer erben·
368A-341,40 nimmir decheine vorderunge ſullen dar uf
368A-341,41 gewinnen. So yehen ouh wir philli[ppi]s vnde
368A-341,42 wērher von Valkenſtein· Gyſela vnde Mehthilt
368A-341,43 unſer wirtinne vnde alle unſer Erben·
368A-341,44 das wir aller der vorderunge dî wir hatten·

368A-342,2 oder haben mohten uffe das hûs zu
368A-342,3 Babinhuſen von Erbeſwegen/ vnde uf alles
368A-342,4 das dar zu gehoret· oder von alder gehoret
368A-342,5 hat· das wir des genſliche virzigen· alſo·
368A-342,6 das weder wir· oder decheiner unſer erben·
368A-342,7 nimmir decheine vorderunge ſullen dar uf
368A-342,8 gehaben· oder gewinnin. Vnde gebe wir
368A-342,9 philippis vnde Wernher mit geſamneter
368A-342,10 hant vnſer wirtinnen/ vnde aller unſer erben·
368A-342,11 Reinharte vnde Vlriche vnde allen iren
368A-342,12 erben· durch libe vnde durch fruntſhaft· vnſer
368A-342,13 teil an der houeſtat in der burch zu Aſſinheim
368A-342,14 dî da heyſſet der alde kelre· uffe das·
368A-342,15 das îr teil deſte breiter werder. Do wir
368A-342,16 dîs gelobeten vnde macheten zu Nuwinb̃g
368A-342,17 in deme Cloſtere· da was ane her Cunrad
368A-342,18 von buches· Herden ſin bruder· Erwin lewe·
368A-342,19 Gernant von Morle· Godefrid uon ſtocheim·
368A-342,20 Cunrad von Morle· Johannes von Ohſinheim·
368A-342,21 Johannes von byrkelar· Gerhart von
368A-342,22 huftirſheim· Gyſe hunt von Mynzenberg·
368A-342,23 Heinrich ſhultheiſſe von babinhuſin· vnde
368A-342,24 Wernher beiyer· dî rittere· vnde ander uil
368A-342,25 lûte· Vnde das wir diſe vorgeſcribene redde·
368A-342,26 vnde alle vnſer erben immir me ſtete vnde
368A-342,27 veſte halden· vnde der niht inbrechen· dar
368A-342,28 vber zu einer beſtetunge vnde zu einem
368A-342,29 vrkunde gebe wir diſin brif vnder ein ander·
368A-342,30 mit vnſerin ingeſigelin beſtetiget·
368A-342,31 Dis iſt geſhehen von Criſtes geburte Tuſint
368A-342,32 yâr· zweihunderit yâr· Sibinzich yâr· vnde

368A-342,33 in deme ehten yâre· an deme Mantage nah
368A-342,34 ſante Mertines tage.

368B-341,27 Jn Gotiſnamen Amen Jch Reinhart von
368B-341,28 Hagenowe Adilheit min Wirtin vn Vlrich
368B-341,29 min ſûn· vnde alle vnſer Erben· Wir viryehen
368B-341,30 des an diſeme breue· das wir alle
368B-341,31 dî vorderunge· dî wir hatten· oder haben
368B-341,32 mohten von Erbiſwegen vffe das Erbetel
368B-341,33 von Mynzenberg/ das vnſer neuen von Wineſberg
368B-341,34 virkouften· vnde gekouft han Philippis
368B-341,35 vnde Wernher vnſer neuen von Valkenſtein
368B-341,36 das wir dar uf nah vnſer frunde· vnde nah
368B-341,37 vnſer burcmanne rate vnde heyſſe genſliche
368B-341,38 virzigen han· alſo· das weder wir· oder
368B-341,39 decheiner vnſer Erben· nimmir decheine
368B-341,40 vorderunge ſullen dar uf gewinnen. So
368B-341,41 yehen ouh wir phillippis vnde Wernher von
368B-341,42 Valkenſtein Gyſela vnde Mehthilt vnſer
368B-341,43 wirtinne· vnde alle vnſer Erben· das wir
368B-341,44 aller der vorderunge dî wir hatten· oder

368B-342,2 haben mohten/ uffe das hûs zu Babinhuſin/
368B-342,3 von Erbiſwegen/ vnde uf allis das dar
368B-342,4 zu gehoret· oder von aldere gehôret hat·
368B-342,5 das wir des genſliche virzyen· alſo das
368B-342,6 weder wir· oder decheiner unſer erben/
368B-342,7 nimmir decheine vorderunge ſullen dar uf
368B-342,8 gehaben oder gewinnen. Vnde gebe wir
368B-342,9 philippis vnde Wernher mit geſamneter hant
368B-342,10 vnſer Wirtinnen vnde aller unſer erben·
368B-342,11 Reinharte vnde Vlriche vnde allin iren erben
368B-342,12 durh libe vnde durh fruntſhaft vnſer
368B-342,13 teil an der houeſtat in der burch zu Aſſinheim
368B-342,14 dî da heiſſet der alde kelre uffe das·
368B-342,15 das ir teil deſte breiter werde· Dô wir dis
368B-342,16 gelobeten vnde macheten zu Nuwinb̃g in
368B-342,17 deme Cloſtere· da was ane her Cunrad von
368B-342,18 buches· Herden ſin bruder· Erwin lewe· Gernant
368B-342,19 von Morle· Godefrid von Stochei· Cunrad
368B-342,20 uon Morle· Johannes von ohſinhei· Johannes
368B-342,21 von Byrkelar· Gerhart von huftirſheim·
368B-342,22 Gyſe hunt von Mynzenberg· Heinrich
368B-342,23 Shultheiſſe von Babinhuſin· vnde Wernher
368B-342,24 beiyer dî rittere vnde ander uil lute. Vnde
368B-342,25 das wir diſe vorgeſcribene redde· vnde
368B-342,26 alle vnſer erben immir me ſtete vnde
368B-342,27 ueſte halden· vnde der niht inbrechen·

368B-342,28 dar uber zu einer beſtetunge· vnde
368B-342,29 zu einem vrkunde gebe wir diſin brif
368B-342,30 vnder ein ander· mit vnſerin ingeſigelin beſtetiget.
368B-342,31 Dis iſt geſhehen von Criſtes geburtin·
368B-342,32 Tuſint yâr· zweihunderit yâr· Sibinzich
368B-342,33 yâr vnde in deme ehten yâre an deme
368B-342,34 Mantage nah ſancte Mertiniſ tage.

369-342,37 Jn Gotiſmamen Amen. Jch Reinhart von Hagenowe vnde Vlrich min ſun.
Jch

369-342,38 philippis vnde Wernhêr wir gebrudere von Valkenſtein· wir virgehen des
algemeinliche/

369-342,39 das wir nah vnſer frunde vnde nah vnſer burcmanne rate/ geeinmuteget ſin·
vnde inrehten

369-342,40 truwen gelobet han· das wir allen denwerren der zuiſſen vns iſt· vnde vnſerin
luten·

369-342,41 oder vnſerin burcmannen oder her nah vf geloufen mac· das wir des zu
beſheidenunge

369-342,42 genliche ſin gegangen an hern Cunrade von dem buches· an hern Gernande
von Morle·

369-342,43 an han Erwine lewen· vnde an hern Johanne von Ohſinhei· alſo· ſwas di dar
vs machen

369-342,44 zu minne/ oder zu zu rehte/ das wir das ſtete halden beide an vns/ vnde an
vnſerim

369-343,1 gute/ an vnſerin lûten· vnde an vnſerin burcmannen. Vnde quemiſ alſo das
von gotiſgewelten·

369-343,2 der vire rittere decheinir abe ginge/ von welher partie der were/ di ſelbe ſol
in

369-343,3 dem mande einen anderen kyſin an des ſtat· der dar zu von beiden ſiten gut
ſî. Weris

369-343,4 oh alſo/ das vnſer eine hette einen burcman· der von dem anderin/ oder von
ſinem burcmanne·

369-343,5 oder von ſinen lûten reht virſluge/ vnde wider deme rehte wolte crigen·
vnde

369-343,6 des von den viren wurde beſaget· ſwelhis burcman der iſt· der ſol ime vrloub
geben vnde

369-343,7 ſol dem anderin wider ime geſten zu deme rehte vnde mer. Wir han ouch
zu den viren

369-343,8 vorgnanten ritterin durh merer gewarheit vnde beſheidinheit vire ander
rittere gekorn

369-343,9 wir Reinhart vnde Vlrih Godefride von Stocheim vnde Johanne von
Ohſinhei den iungen.

369-343,10 Wir philippis vnde Wernher Cunrade von Morle/ vnde Gyſin din hunt von
Mynzenberg·

369-343,11 alſo ob der decheinir abe ge/ von welher partye der ſî das ſelbe in deme
mande einen

369-343,12 anderin kyſe an des ſtat/ der zu beiden ſiten dar zu gut ſî. Vffe ſulhe redde·
ob decheiner

369-343,13 unſer lanthere/ oder vnſer aneſtozzer vnſer einen durh ſine gewalt/ oder
durh ſin gût/

369-343,14 zu vnrehte wolte dringen· vnde reht von ime virſluge/ alſo das di
vorgenanten ehte

369-343,15 rittere des duhte vnde ſprechen/ vnde vffe irin eît vnde ire warheit das
nemen/ das man

369-343,16 ime gewalt vnde vnreht tete/ ob ſi alle bî einander zu male mohten kumen·
ſo ſulhen dî

369-343,17 anderin deme/ dem gewalt vnde vnreht geſhit· in den ehte tagen mit libe
vnde mit gute

369-343,18 ſin vnreht helfen werhen ſo ſi beſte mugen. Jſt is aber alſo das der· demman
vnder

369-343,19 vns vnreht vnde gewalt tût· das der niht mac alſo gelingen· alſ in ſin
vngemah rurit·

369-343,20 dî vorgenanten ehte rittere alſo balde gehoufen alſ is ime not tût· her ſal
nemin ſine

369-343,21 vire burcman· vnde ſol mit den riten zu den anderin herrin/ vnde ſol în
kunden vnde

369-343,22 wiſen ſin vngemah vnde dî gewalt dî man mit ime beget· vnde wollen ſis
danne niht

369-343,23 inbern dî anderin· der herre vnde ſine vire burcman ſullen zu den heyligen
bewerin das

369-343,24 man an ime gewalt vnde vnreht bege/ ſo ſullin ſî is gelouben· vnde ſullin
ime danne

369-343,25 in den ſelben ehte tagen mit lîbe vnde mit gute ſo ſi allir beſte mugen· ſin
vnreht das

369-343,26 man ime tut· helfen werhen vnde wandelen Vnde mê· weris das vnſer
decheiner in diſin

369-343,27 dingen vſwendic landeſ were· oder wo her were· alſo das mans ime ſelber
niht gekunde

369-343,28 môhte· man ſol is an ſiner ſtat ſinen burcmannen kunde glicherwiſe als ime·
vnde dî

369-343,29 ſullin das danne helfen werhen/ mit allir îre herren maht/ vnde mit ir ſelbes
maht/ glicherwiſe

369-343,30 als ob der herre da heyme were. Vnde das wir dis immer mêr vnder ein
ander

369-343,31 ſtete vnde veſte halden wider aller mennegelih ane das Ryche/ das gelobe
wir in ganzen

369-343,32 truwen· vnde geben dar uber zu einem vrkunde/ vnde zu einer veſtenunge
diſe briue/

369-343,33 mit vnſern yngeſigelen. Diſe gelubede iſt vnder vns geſhehen zu Nuwinb̃g
in deme

369-343,34 Cloſtere. Von Criſtes geburte Tuſint yâr· zweihunderit yâr· Sibinzig yâr·
vnde in dem

369-343,35 ehtin yâre· an deme mantage nah ſante Mertines tage

Referenzkorpus Mittelhochdeutsch v2.0 (https://linguistics.rub.de/rem) 6

https://linguistics.rub.de/rem


M551: hessische Urkunden des 13. Jh. Diplomatischer Lesetext

516-453,35 Wir Ebbirhard von Sluzilberg· Gothefrid von Brunecke vnde Bertold von
Liebiſberg·

516-453,36 bikennen an diſen briue· daz wir· alſ vns vnſer herre der Romeſche kuneg
Rudolf· zu

516-453,37 Oppinheim· hiez vnde biualch· vnde wir ime gelobeten· vnde ſvuren· allen
den ſchaden·

516-453,38 der zuſchen· vnſern herren· Biſchofe Bertolde von wirzeb̃g/ vnde Abte
Berthoche von

516-453,39 vulde· vnd vnder irn luten. beiderſit geſchehen iſt nach der ſune· die zuſchen
in vor deme

516-453,40 kunege zu Nurenberg gemachet wart· vnde ſvaz ſchaden· vor der ſune in
vriden geſchach·

516-453,41 daz nicht uzgericht iſt· alſo haben uzgericht alſo hie nach geſcriben iſt.
Sveme man ume

516-453,42 den ſchaden ſchuld gibet· der ſol gelden· uf den eit· ſelbe drite
vnvurſprochener lute. Wil

516-453,43 er des nicht tun oder inmag/ der cleger ſol ſinen ſchaden bihalden· ſelbe
ſibinde vnvurſprochenre

516-453,44 lute uf den eit· vnde ſvaz man ime bikennet· oder daz er bizuget· daz ſal
man

516-453,45 ime vurburgen· vnd gelden in drin manden· vnd dar zu ſal den ſchulder· ſin
ſelbis herre

516-453,46 tvingen· geſchehet des nicht· daz der ſchade· deme cleger· in drin manden·
vurgolden·

516-453,47 oder vurburget nicht inwirt/ ſo ſal der herre· ſin ſchuldig den ſchaden· vnd
darzu die

516-453,48 buze· die der kuneg· uf die ſune hat geſazt. Dar ubir hant die zueine
vorgenanten vurſten·

516-454,1 vier man gekorn· die zu den heilgen hant geſvorn· uz zurichtene al ſulchen
ſchaden· nach

516-454,2 minne oder nach rechte. Gehet abir der vier einer abe· ſo ſal man einen
andirn· in des

516-454,3 ſtat biſcheiden. der daz ſelbe ſvere· daz iehen hant geſworn. Jſt daz die viere
zueigen

516-454,4 an deme rechte· ſo ſullen ſie uf irn eit· ein mittilman kieſen· der ovch daz
ſelbe ſvere·

516-454,5 vnde ſvelen zuein der mitilman geſtet· der recht ſal vurſich gehen. Wir han
ouch geſazt·

516-454,6 ob von diſme tage· vurbaz· vnd den zuein vurſten· oder irn luten· dechein
ſchade geſchiet

516-454,7 an luten oder an gute· der vurſte deme daz geſchehen iſt· ſal iz kunden·
deme

516-454,8 vurſten vnder deme der ſchade iſt geſchehen. Der ſelbe ſal des tag machen·
den viern· daz

516-454,9 ſi daz uzrichten nach rechte in eime mande. Tut er des nicht· er iſt ſchuldig
den ſchaden

516-454,10 vnde die buze. Jſt abir daz ein man· ieman ſchaden tut· des er nicht gelde
wolle· vnd

516-454,11 uzme lande intviche der vurſte vnder deme er ſaz· ſal alliz ſin gut· deme
cleger entwurte·

516-454,12 vnde ſal in dar uffe ſchirmen· vnde biholfen ſin· gegen deme der den ſchaden
516-454,13 hat getan· vnde ſal den ſelben· nimir in ſine hulde geneme· an des clegers

wort. Mag
516-454,14 abir er den ſchaden nicht vurgelden· ſo ſal ſin herre heizen ſvern ſinen

ammetman· uz
516-454,15 des ammete ez geſchehen iſt· daz ez deme herre vnde ime leit ſi· vnd daz ſie

ſine viende
516-454,16 wollen ſin· vnd des der in biheldet daz ſal alſo wern· biz der cleger·

unclagehapht wirdet.
516-454,17 Vbir daz ſpreche wir· ob wir ichtes vurgezzen han· daz hie nicht geſcriben

iſt· vnd daz
516-454,18 doch· an diſer ſune· gehandilt wart· daz man daz ſtete ſulle haben· glicher

wiſ· alſ daz hie
516-454,19 geſcriben iſt. Sva wir dri· oder vnſer zuene daz biſagen. Diſe uzrichtunge

die da vor
516-454,20 geſcriben iſt· geſchach bi deme dorph zu vnſtad· von gotes geburte Tuſent

iar· zueihundert
516-454,21 iar· vnde zuei/ vnd Achcigiar· an deme dinſtage· nach ſente Petirs tage ime

lenzen.
516-454,22 Daz man abir die ſelbe uzrichtungen· veſte vnde ganz beiderthalb bihalde·

ſo han wir zu
516-454,23 einer veſtenunge vnſer drier jnſigil an diſen brieph gehenget/

517-454,26 Wir Biſchoph Bertold von Wirtzeburg· vnde Abt Bertoch von Vulde·
bikennen vnde

517-454,27 vuriehen· allen den· die diſen brief horen oder geſehen· daz wir allen den
werren der

517-454,28 zuſchen vnſ vnde vnſern luten waſ· zu oppinheim· an vnſern herren den
Romeſchen kunig

517-454,29 Rudolven ſazten· vnde erz bivalch den edelen herren ern Ebberharte von
Sluzilberg ern

517-454,30 Gothefride von Brunecke· vnde ern Bertolde von Liebiſberg· die dar gigen·
vnd ir truwe

517-454,31 ime gaben· vnd dar nach zu den Heilgen ſvuren· daz ſie allen den werren·
uzrichten nach

517-454,32 minnen· oder nach rechte· vnde nicht an ſehen libe· leide vruntſchapht/
nach dekeiner

517-454,33 hande ſache diſſes biſchiden vnſ die dri herren· vor deme kunege ein zil· daz
waſ· ſente

517-454,34 Petirſ tag ime lenzen· an deme tage· quame wir zuſchen Trimperg vnde
Hamilb̃g· vnde

517-454,35 wurden da vurrichtet von in· vmme alle vnſern werren· alſo hie her nach
geſcriben iſt/

517-454,36 Wir ſchullen mit ein ander das hus zu Ebberſtein brechen· vnde vnſer
deweder noch

517-454,37 dechein vnſer nachkumeling· ſal daz wider buwen· noch ſullen vurhengen·
daz ez ieman

517-454,38 widerbuwe. Wir ſullen och mit ein ander buwen zu Brandowe· burg vnde
Stat· vnde

517-454,39 alliz daz gut· daz in dieMarke zu Brandowe horet/ daz ſulle wirmit einander
haben gemeine.

517-454,40 Svaz abir vnſer iglich uzwendig· der marke vor hatte· daz ſal ſin ſi/ vnde
ſineſ

517-454,41 Stiphteſ alſ ê. Jſt daz vurbaz vnder vnſ· oder vnſern luten· dechein krieg uf
irſte· ſo in

517-454,42 ſal vnſer deweder dem andern decheinen ſchaden noch leit uz der ſelben
veſten tun.

517-454,43 Wen die veſte· vnd die lute die drinne ſin· ſullen immir vnſern vride vnde
ſchirm haben

517-454,44 vnde vnſer deweder ſal da dechein· werhaften bu machen an den andern.
Svaz kovffman

517-454,45 oder bulute in die ſtat zu Brandowe zu weſen kumen· die ſin vnſer gemeine·
diewile ſie

517-454,46 drinne ſin. Sven ſie abir dar uz varn· ſo ſin ſie deſ ſie vore waren. Vſer
deweder ſal

517-455,1 in die veſten dechein burgman nemen· ern tu ez mit vnſer beider rat vnde
willen· vnde

517-455,2 ſwer da burgman werde· der ſal ſin vnſer beider gemeine. Wir ſullen ovch
da haben

517-455,3 ein ammetman gemeine ob wir wollen· der vns gliche teile· allen den nucz
der da geuellet

517-455,4 von gerichte oder von andern dingen. Wol wir abir haben da zvene
ammetman

517-455,5 die ſullen ſveren· daz ſie an vnſerme dinſte vbir ein tragen· vnd daz vns gliche
teilen

517-455,6 ſvaz da geuellet. Vnſer deweder ſal ouch uf den andern· decheinen bue
machen neher·

517-455,7 dan er izunt hat· daz ſal weren diewile wir zuene leben. Vbir daz alliz hant
ſie gemachit·

517-455,8 vnde geſazt· daz alle die kriege· vnde werren· die biz her zuſchen vns ſin
geweſen·

517-455,9 genzlich immer mer ſullen ſin hingeleit. Alſo verre· ſweler vnſer diſe ſune·
die

517-455,10 hie vor geſcriben iſt brichet· daz der ſelbe ſchuldig ſi· deme riche·
vunfhundert Marg

517-455,11 ſilbirs· vnd deme cleger deme er gebrochen hat alſo vil· des wir vns beide
vurbunden

517-455,12 han vor vnſerme herren deme kunege· mit vnſern offen briuen. Diſe ſune
wart gemachet

517-455,13 bi deme dorph zu vnſtat/ von gotes geburte. Tuſent iar· zueihundert iar
vnde zuei vnde

517-455,14 Achzigiar· an deme dinſtage nach ſente Petirs tage ime lenzen· Des ſin
gezueg· Heinrich

517-455,15 von Wechmar· Ludewic von Honhenberg· die Erzpriſter· Wolvram von
Lienach· vnde

517-455,16 Ludowic von Hohenberg· die Corherren zu Wurzeb̃g/ Cunradus von
Heimbach· pherrer

517-455,17 von ſente floren berge Diterich der Marſchalc von Hohenberg· Heinrich
Wolvold der

517-455,18 kemerer· Woluelin von Grunbach· Henrich von Bienbach· Ebbirhart von
Merlowe· Rabenold·

517-455,19 Gerlach der kuchenmeiſter· die Rittere· vnde andir warhafter lute vil die da
genwurtig

517-455,20 waren. Daz wir abir diſe ſune ſtete vnde veſte bihalden· des han wir vnſer
beider

517-455,21 jngeſigil zu eime urkunde· an diſen brief gehenget.

557A-495,24 Jn gotes namen· Amen. Wir Rudolf Von
557A-495,25 gotes genaden Romeſcer kunic/ vnde ein
557A-495,26 merere des Riches dun kunt allen den di
557A-495,27 diſen brif ſent oder horent leſen- daz Wir
557A-495,28 haben geſcheiden Vnſe lieben Vurſten/ Wernheren
557A-495,29 den erzebiſſchof Von Mentze Vnde Heinrichen
557A-495,30 den Lantgreuen Vnde herren Von Heſſen
557A-495,31 mit ire beider gunſt Vnde Willen/ Vnde Von
557A-495,32 der gewalt di ſi Vns beidenthalp dar uber
557A-495,33 gegeben hant· alſo hir nach geſchriben ſtat.
557A-495,34 Der erzebiſſchof Vorciet Vor ſich Vnde ſin
557A-495,35 nachkumen Vnde Vor ſin goteſhus/ Vnde Vor
557A-495,36 alle ſine helfere Vffe alle den ſchaden der
557A-495,37 ime Vnde ſime goteſhus Vnde ſinen helferen
557A-495,38 geſchen iſt/ Von deme Lantgreuen Vnde Von
557A-495,39 allen ſinen helferen an burgen/ an ſteten/
557A-495,40 an luͦten/ an guͦte mit brande oder mit roube/
557A-495,41 oder swi her geſchen iſt/ in deme Vrlouge
557A-495,42 daz zwiſchen in geweſen iſt· Vnz an diſen
557A-495,43 hutechen dac. Der Lantgreue Vorciet ouch
557A-495,44 Vor ſich/ Vnde Vor ſine erben/ Vnde Vor alle
557A-495,45 ſine helfere/ uffe alle den ſchaden der ime
557A-495,46 Vnde ſine helferen Von deme erzebiſſchofe/

557A-496,2 oder Von allen ſinen helferen geſchen iſt/
557A-496,3 an burgen/ an ſteten/ an luten an guͦte/ mit
557A-496,4 brande oder mit roube/ oder swi her geſchen
557A-496,5 iſt in deme Vrlouge daz zwiſchen in geweſen
557A-496,6 iſt/ vns an diſen hutegen dac· Vnde daz
557A-496,7 nimmer nikhein Vorderunge Wederthalp dar

557A-496,8 imme geſchen ſol. Jſt aber daz ikhein helfere/
557A-496,9 oder ikhein burcman/ oder edelman di
557A-496,10 in des erzebiſſchofes oder des Lantgreuen
557A-496,11 Veſten ſitzet/ den erzebiſſchof/ oder ſine helfere/
557A-496,12 oder ſine burcman/ oder ſine edelman
557A-496,13 der in ſiner Veſten ſitzet/ oder den Lantgreuen/
557A-496,14 oder ſine helfere/ oder ſine burcman/ oder ſine
557A-496,15 edelman der in ſiner Veſten ſitzet aneſprechen
557A-496,16 Wil/ Vmbe eigen erbe rechteſchult oder burcſchaft/
557A-496,17 oder Vmme ander ſache di in deme Vrlouge
557A-496,18 nicht geſchen iſt/ der ſol kume Vorfranken
557A-496,19 Von Cronenberc/ Vnde Rudolfen Graſlocken/
557A-496,20 di Von des erzebiſſchofes Wegen gekoren
557A-496,21 ſint· Vnde VorGernande Von Sualebach/ Vnde
557A-496,22 Hermannen kalp di Von des Lantgreuen Wegen
557A-496,23 dar zu gekoren ſint· oder Vor Lewen Von
557A-496,24 Frideberc/ den Wir in zu eime Oberman geben·
557A-496,25 ob di Vire miſſehellen· Vnde ſulen di daz Virrichte
557A-496,26 zwiſſchen hie Vnde ſente Johannis meſſe
557A-496,27 zu miteme ſumere· daz iz dan geendet ſi·
557A-496,28 nach minne oder nach rechte. Dar nach
557A-496,29 ſulen des erzebiſſchofes helfere greue Otte
557A-496,30 Von Waldecke· greue Gotefrit Von Cigenhain/
557A-496,31 greue Cunrat Von Solmeſe· greue Heinrich
557A-496,32 Von Solmeſe· Hartenit Von Merenberc· Engelbrecht
557A-496,33 Von Eberſtein greuen Cunradis ſun·
557A-496,34 Herman Von driforte oder Von Brandenuels·
557A-496,35 Vnde Craft Von Hakeſuelt swaz ſi den Lantgreuen
557A-496,36 aneſprechen Willen ane daz in deme
557A-496,37 Vrlouge geſchen iſt· Vnde ouch des Lantgreuen
557A-496,38 Helfere greue Sifrit Vnde ſin Sun Von
557A-496,39 Widechenſtein· greue Herman Von Battenburc·
557A-496,40 Ludewic Von Jſenburc· Gerlach Von
557A-496,41 Bruberc· Gunteram der Schenke Von Sweineſberc
557A-496,42 Heinrich Vnde Dileman Von Hanenſtein·
557A-496,43 Vnde di Von Biſſchofeſhuſen. Suaz ſi den
557A-496,44 erzebiſſchof anſpreche Willen/ ane daz in
557A-496,45 deme Vrlouge geſchen iſt/ Vor di Vire oder
557A-496,46 Vor den Oberman/ ob di Vire miſſehellen/
557A-496,47 kumen/ Vnde di ſulen ſi dar Vmme beſcheiden
557A-496,48 nach minne oder nach rechte· in deme ſelben

557A-497,2 cile· Vnde Swel helfere daz Virſprichet Vnde
557A-497,3 dez nicht Volge wil/ deme ſol ſin herre Vmbeholfen
557A-497,4 ſin· Vnde ſol deme anderen herren
557A-497,5 Wider Vme helfen. Dar nach in ſal der erzebiſchof
557A-497,6 inkein des Lantgreuen burcman/ oder
557A-497,7 edeleman/ der Vnder deme Lantgreuen ſitzet

557A-497,8 an ſich nemen· noch der Lantgreue inkein
557A-497,9 des erzebiſſchofes burcman/ oder edelman/
557A-497,10 der Vnder deme erzebiſſchofe ſitzet an ſich
557A-497,11 neme. Jſt aber daz ikhein burcman ir beider
557A-497,12 burcman Were· oder Von eime zume anderen
557A-497,13 Varen Were· der ſol zwiſchen hie Vnde Vnſer
557A-497,14 Vrowen tage lichtmeſſe beliebe ſwederthalp
557A-497,15 her wil· Vnde bi Weme her beliebet burcman/
557A-497,16 der ſal in ſines burclenes berichten· Vnde der
557A-497,17 andere ſal ſines burclenes ledik ſin. Dar nach
557A-497,18 di burgere ſulen Varen beidenthalp swarſi
557A-497,19 Wollent· alſo ſi zurechte ſulen Vnde geWonet
557A-497,20 iſt ane geuere Vnde ane alle arge liſt. Dar
557A-497,21 nach des Lantgreuen helfere Vnde alle di
557A-497,22 durch daz Vrlouge zu banne Wurden getan/
557A-497,23 di ſal man vze deme banne lazen. Dar nach
557A-497,24 ſal der Lantgreue Wider geben Hanenſtein
557A-497,25 di burc deme erzebiſſchofe· der erzebiſſchof
557A-497,26 ſal ouch Heinrichen Von Hanenſtein Vnde
557A-497,27 Dilen ſines bruder ſun in ir burclen Vnde
557A-497,28 in ir gut ſetzen zu Ruſteberc vnde zu Hanenſtein
557A-497,29 alſo daz der erzebiſſchof der beider
557A-497,30 burge gewaldik ſi· Vnde daz ime ikhein ſchade
557A-497,31 ſi an ſime rechte· Vmme di dat di ſi taten
557A-497,32 gein ume er ſi des Lantgreuen helfere Wurden.
557A-497,33 Swenne in ouch ir burclen Wider gelazen
557A-497,34 ſint/ ſo ſal in der erzebiſſchof einen tak geben
557A-497,35 Vor ſich Vnde iren genozen Vnde Vor ſine
557A-497,36 ammechtmannen Vnde mannen recht in zu
557A-497,37 tune/ Vnde ouch Von in zu nemene/ Vmme
557A-497,38 alle di ſache di ſi beidenthalp gegen einander [ze]
557A-497,39 ſprechen hant· iz inwere danne daz
557A-497,40 ſi genade konden Vinde an deme erzebiſſchofe
557A-497,41 dar mite ſi rechtes irlazen Wurden. Dar nach
557A-497,42 der Lantgreue ſal daz nuwehus zu Hakeſuelt
557A-497,43 heizen an buwe an blanken Vnde an graben
557A-497,44 abe brechen Vnde Vnueſten/ alſo iz Cunrat
557A-497,45 Von deme Rine Vant/ du der Lantgreue in
557A-497,46 Vmme den Vride dar ſante· Vnde der ſelbe
557A-497,47 Cunrat ſal di wareit dar Vber ſage bi ſime
557A-497,48 geſuoren eide. Dar nach ſal man Crafte Von

557A-498,2 Hakeſuelt ſin gerichte Vnde ſin guͦt Wider
557A-498,3 lazen/ des in greue Sifrit Von Witechenſtein
557A-498,4 Vnde Herman Von Battenburc intweret hatten·
557A-498,5 Vnde ſuaz ſi hant zuſprechene an daz
557A-498,6 gerichte Vnde an daz gut· des ſulen ſi kumen
557A-498,7 Vor di Vorgenanten Vire· oder Vor den Oberman/

557A-498,8 ob di Vire miſſehellen· Vnde ſulen
557A-498,9 da recht nemen· ſo daz iz Vor ſente Johannis
557A-498,10 meſſe geendet ſi· Alle geuangen ſulen beidenthalp
557A-498,11 ledik ſin· Vnde swaz Vor di geuangen
557A-498,12 Vorburget geheizen oder gelobet iſt/ oder
557A-498,13 ſwaz in gedingede oder in keiner ſchetzungen
557A-498,14 ſtat/ daz nicht gegeben iſt· daz ſal
557A-498,15 alliz ledik ſin. Dar nach ſal man daz hus
557A-498,16 Greuenſtein brechen ſwanne der erzebiſſchof
557A-498,17 irwirket in eime iare an deme Biſſchofe Von
557A-498,18 Paleburnen daz iz ſin Wille ſi· Vnde der erzebiſſchof
557A-498,19 Vnde der Lantgreue ſulen beide
557A-498,20 weren daz man daz ſelbe hus nimmer Wider
557A-498,21 buwe. Mak aber der erzebiſſchof nicht irWerbe
557A-498,22 an deme Biſſchofe Von Paleburnen
557A-498,23 bin eime iare/ daz iz ſin Wille ſi· ſo ſal iz
557A-498,24 an Vnz ſtan· daz man mit deme hus du
557A-498,25 swaz Wir heizen. Darnach Vmme Jmmenhuſen
557A-498,26 ſal iz an Vns ſtan· Vnde ſal man ſtede
557A-498,27 haben beidenthalp swaz Wir dar Vmme ſagen.
557A-498,28 Dar nach· swaz geſchen iſt beidenthalp ſit daz
557A-498,29 Wir Vns durre deidink erſt annamen·
557A-498,30 daz ſal man Wider tun Vnde bezzeren alſo
557A-498,31 di Vire Vorgenanten heizen· oder der oberman
557A-498,32 ob di Vire miſſehellen· Vnde “ſal” daz
557A-498,33 geendet ſi in deme Mande ſo di Vire zuſammene
557A-498,34 kumen· Vnde di ouch ſit geuangen
557A-498,35 ſint/ di ſullen beidenthalp ledik ſin. Dar
557A-498,36 nach ſol der Lantgreue Vor ſich Vnde Vor
557A-498,37 ſine erben Vircien allez des rechtes des her
557A-498,38 hat an Nuenburc ſtat Vnde burc· Vnde allen
557A-498,39 deme daz dar zu horet· ane daz gerichte zu
557A-498,40 der Heimbuch. Jſt aber daz ein der Vorgenanten
557A-498,41 Vire bi diſen ſachen nicht geſi
557A-498,42 mac· von eafter not· ſo ſal man einen anderen
557A-498,43 an ſine ſtat ſetzen. Stirbet her aber/
557A-498,44 ſol ſal man bin eime mande einen anderen
557A-498,45 kiſen. Stirbet der oberman ſo ſol Wir einen
557A-498,46 anderen an ſine ſtat geben· bin eime mande
557A-498,47 ſo man iz an Vns geuorderet hat. Vnde daz
557A-498,48 duſe Sune eweliche Vnde Vnzubrochen ſtede

557A-499,2 belibe· des hant di Vorgenanten erzebiſſchof
557A-499,3 Vnde Lantgreue zu den heiligen geſuoren·
557A-499,4 Vnde han Wir Vnde ſi beide· Vnde herzoge
557A-499,5 Ludewic Von Beieren Palenzgreue Von Rine/
557A-499,6 Vnde daz Capitil Von Meintze diſen brif mit
557A-499,7 Vnſeren inſigelen beueſtet Vnde beſigelet.

557A-499,8 Wir Petir der Dumprobeſt. Symon der
557A-499,9 Dechen· Vnde daz Capitel gemeine Von
557A-499,10 Meintze geben Vrkunde mit Vnſeme Jnſigele
557A-499,11 daz diſe Suͦne mit Vnſer gunſt Vnde Willen
557A-499,12 geſchach. Bi duſer ſuͦne Was biſſchof Heinrich
557A-499,13 Von Baſele· der Vorgenante herzoge Ludewic
557A-499,14 Von Beieren· Vnde Ludewic ſin ſun.
557A-499,15 Friderich di Burcgreue Von Nurenberc· greue
557A-499,16 Johan Von Hinegowe· Margreue Heinrich
557A-499,17 Von Haperc· Greue Eberhart Von Katzenellebogen·
557A-499,18 greue Adolf Von Naſſowe· greue
557A-499,19 Burcart Von Hohenberc· Gerlach Von Limpurc·
557A-499,20 Otte Von Bikenbach· Philippis de
557A-499,21 Falkenſtein· Wolferam der Voit Von Dorenberc·
557A-499,22 Vnde andere erbere lute. Diſe Sune
557A-499,23 Wart gemachet Vnde diſe brif geſchriben zu
557A-499,24 Meintze des Samestages Vor ſente Symonis &
557A-499,25 Jude dak der apoſtole· du Von gotes geburt
557A-499,26 Waren Duſent iar· zwei hundert iar· Vnde
557A-499,27 zwei Vnde Achzik iar/ in deme zenden iare
557A-499,28 Vnſes kunikriches.

557B-495,24 Jn gotteſ namen· Amen. Wir Ruͦdolf von
557B-495,25 Gotteſ genaden Roͤmſche kvn[ich] vn̄ ein
557B-495,26 merer deſ Richeſ· tvͦn kvnt Allen den die
557B-495,27 diſen brief ſehent/ oder horent leſen· dc
557B-495,28 wir haben geſcheiden vnſer lieben vúrſten
557B-495,29 wernheren der Erzebiſchof von Megenze/
557B-495,30 vn̄ Heinrichen den lantgr[auen] [vn̄] [herren] von
557B-495,31 Heſſen/ mit ir beider gvnſt vn̄ willen/ vn̄
557B-495,32 von der gewalt/ die ſi vnſ beidenthalp/ dar
557B-495,33 v̇ber gegeben hant/ alſ hie nach geſchriben
557B-495,34 ſtat/ der Erzebiſchof verzihet vúrſich/ vn̄
557B-495,35 vúr ſin nachkom[en] [vn̄] [vúr] [ſin] [got]zhuſ/ vn̄ vúr
557B-495,36 alle ſine helfere/ uf allen den ſchaden/ der
557B-495,37 im/ vn̄ ſinem gotzhuſ/ vn̄ ſinen helferen geſchehen
557B-495,38 iſt/ von dem langrauen vn̄ von allen
557B-495,39 ſinen helferen/ an búrgen/ an ſtetten/ an
557B-495,40 lúte/ an guͦte mit brande [oder] [mit] [roube] oder ſwie
557B-495,41 ez geſchen iſt/ in dem vrlúge dc zwiſchen
557B-495,42 in geweſen iſt/ vnz an diſen hutigen tac/.
557B-495,43 Der lantgraue verzihet oͮch vúr ſich/ vn̄ vúr

557B-496,2 ſin erben/ vn̄ vúr alle ſine helfere/ uf allen
557B-496,3 den ſchaden/ der im vn̄ ſinen helf[eren] [von]
557B-496,4 [dem] [erze]biſchoffe/ oder von ſinen helferen geſchehen
557B-496,5 iſt/ an burgen/ an ſtetten/ an lúten/
557B-496,6 an guͦte/ mit brande oder mit Ruͦbe/ oder

557B-496,7 ſwie her geſchehen iſt in dem vrluge/ dc
557B-496,8 zwiſchen in geweſen iſt biſ an diſen hútigen
557B-496,9 tac/ vn̄ d[daz] [nimmer] [nehein] [vorder]vnge enwederthalp
557B-496,10 darvmbe geſchehen ſol. Jſt aber dc
557B-496,11 dekein helfere/ oder dekein burcman/ oder
557B-496,12 edel man/ die in deſ Erzebiſchofeſ oder deſ
557B-496,13 lantgrauen veſte ſitzet/ den Erzebiſchof/ oder
557B-496,14 ſin helfere/ oder ſine Burcman/ oder ſin edelman
557B-496,15 [der] [in] [ſiner] [veſten] [ſitzet] oder den lantgrauen/
557B-496,16 oder ſin helfere/ oder ſin burcman/ oder ſinen
557B-496,17 edeleman/ der in ſiner veſten ſitzet an ſprechen
557B-496,18 wil/ vmb eigen/ erbe/ rechte ſchult/
557B-496,19 oder Burcſchaft/ oder vmb ander ſache/ die
557B-496,20 in dem vrlúge nicht g[eſchen] [iſt] [der] [ſol] [komen]
557B-496,21 vúr vranken von Kronenberc/ vn̄ Ruͦdolfen
557B-496,22 Graſloken die von deſ Erzebiſchoffeſ wegen
557B-496,23 gekorn ſint/ vn̄ [vor] Gernnanden von Swalbach/
557B-496,24 vn̄ Hermannen kalp/ die von deſ lantgrauen
557B-496,25 wegen dar zvͦ gekorn ſ[int] [oder] [vor] [Lewen] von
557B-496,26 vrideberc/ den wir in ze einem obermanne
557B-496,27 geben/ ob die viere miſſehellen/ vn̄ ſullen
557B-496,28 die dc verrichten/ zwiſchen hie/ vn̄ ſante
557B-496,29 Joheſ meſ ze mittem Svmere/ dc ez danne
557B-496,30 gendet ſi/ nach minne oder nach rechte [Dar] [nach]
557B-496,31 [ſulen] [des] [erze]biſchoffeſ helfere/ Greue Otte
557B-496,32 von waldegge/ Greue Goͤtfrit von zigenhagen/
557B-496,33 Greue Chvͦnrat von Solmeze/ Greue
557B-496,34 Heinrich von Solmeze/ Hartrat von Merenberc/
557B-496,35 Engelbercht von Eberſtein Gre[uen] [Cuonrates] [ſun]
557B-496,36 [Herman] [von] drifurten/ oder von Brandenvelſ/
557B-496,37 vn̄ kraft von Haczvelt/ ſwc ſi den
557B-496,38 langrauen an ſprechen wellen/ ane dc in dem
557B-496,39 vrlúge geſchehen iſt/ vn̄ oͮch deſ lantgrauen
557B-496,40 helfere/ Greue Sifrit vn̄ ſin ſvn von [Witechenſtein]
557B-496,41 [greue] [Herman] [von] [Batten]burc· ludewic von
557B-496,42 Yſenburc· Gerlach von Bruberc· Gvntram der
557B-496,43 ſchenke von Sweinſperc/ Heinrich/ vn̄ Dilman
557B-496,44 von Hanenſtein/ vn̄ die von Biſchoffeſhuſes/
557B-496,45 Swc ſi dē Erzebiſchof [an] [ſprechen] [wellen] [ane] [daz] [in]
557B-496,46 [deme] [Vrlouge] [geſchen] iſt/ vúr die viere/
557B-496,47 oder vúr den oberman/ ob die viere miſſehellen
557B-496,48 komen/ vn̄ die ſullen ſi darvmbe beſcheiden

557B-497,2 nach minne oder nach rechte/ in
557B-497,3 dem ſelbē zile· vn̄ ſw[elch] [helfere] [daz] [verſprichet] [vnde]
557B-497,4 [des] [nicht] [volgen] [wil] [deme] [ſol] ſin herre [v]mbeholfen
557B-497,5 ſin· vn̄ [sol] dem andern herren wider im helfen
557B-497,6 Dar nach ſol der Erzebiſchof enkein deſ lantgrauen

557B-497,7 Burcman oder edelen man/ der vnder
557B-497,8 dem lantgrauen ſ[itzet] [an] [ſich] [nemen] [noch] [der] [Lantgreue]
557B-497,9 [inkein] [des] [erzebiſſchofes] [burcman] [oder] [e]delen man/
557B-497,10 der vnder dem Erzebiſchoffe ſitzet an ſich
557B-497,11 nemen. Jſt aber dc dekein Burcman ir Beider
557B-497,12 Burcman were· oder von eineme/ zvͦ dem
557B-497,13 andern gevarn w[ere] der ſ[ol] [zwiſchen] [hie] [vnde] [vnſer]
557B-497,14 [Vrowen] [tage] [lichtmeſſe] [beliben] [ſwederthalp] [her] [wil]
557B-497,15 vn̄ bi weme er belibet Burcman/ der ſol in ſinēſ/
557B-497,16 Burclehenneſ verrichten/ vn̄ der ander ſol
557B-497,17 ſineſ Burclehenneſ ledic ſin. Dar nach die
557B-497,18 Burgere ſul[en] [varen] [beidenthalp] [swar] [ſi] [wollent]
557B-497,19 [alſo] [ſi] [zu] [rechte] [ſulen] [vnde] [gewonet] [iſt] ane geverde/
557B-497,20 vn̄ ane allen argen liſt. Da nach [des] lancgrauen
557B-497,21 helfere/ vn̄ alle die durch dc vrluge ze banne
557B-497,22 wurden getan/ die ſol man von dem ban[ne] [lazen] [Dar] [nach]
557B-497,23 [ſal] [der] [Lantgreue] [wider] [geben] [Hanenſtein]
557B-497,24 [di] [burc] [deme] Erzebiſchoffe· Der Erzebiſchof ſol oͮch
557B-497,25 heinr von Hanenſtein/ vn̄ Dilen ſineſ Bruder
557B-497,26 [ſ ]un in ir Burc lien/ vn̄ in ir guͦt ſetzen ze
557B-497,27 Ruſtberc/ vn̄ ze [Hanenſtein] [alſo] [daz] [der] [erzebiſſchof ]
557B-497,28 [der] [beider] [burge] [gewaldik] [ſi] [vnde] [daz] [ime] i kein ſchade
557B-497,29 ſi an ſinem rechte vmbe die tat die ſi
557B-497,30 taten wider ime/ e ſi deſ lantgrauen helfere
557B-497,31 wurden· Swenne in oͮch ir Burclehen wider
557B-497,32 gelaz[en] [ſint] [ſo] [ſal] [in] [der] [erzebiſſchof ] [einen] [tak] [geben]
557B-497,33 [vor] [ſich] [vnde] [iren] [genozen] vn̄ vúr ſinen amtmannen/
557B-497,34 vn̄ mannen/ recht in zetvͦne/ vn̄ oͮch von
557B-497,35 in ze neMne/ vmb alle die ſache die ſi beidenthalp
557B-497,36 gegen einander zeſprech[en] [hant] [iz] [in] [were] [danne] [daz]
557B-497,37 [ſi] [genade] [konden] [vinden] [an] [deme] [erzebiſſchofe]
557B-497,38 [dar] mitte ſi rechteſ erlazen wurden. Dar
557B-497,39 nach der lantgraue ſol dc núwe huſ ze Haczvelt
557B-497,40 heizen an búwe/ an blanken vn̄ an
557B-497,41 Graben abe Brechen/ vn̄ en[vesten] [alſo] [iz] [Cuonrat]
557B-497,42 [von] [deme] [Rine] [vant] [do] [der] [Lantgreue] [in] vmbe den
557B-497,43 vride dar ſante/ vn̄ der ſelbe Chvͦnrat ſol
557B-497,44 die warheit dar vber ſagen bi ſinem geſworn
557B-497,45 eide. Dar nach ſol man krafte von h[akeſuelt]
557B-497,46 [ſin] [gerichte] [vnde] [ſin] [guͦt] [wider] [lazen] [des] [in] [greue]
557B-497,47 [Sifrit] [von] witgenſtein/ vn̄ Herman von Battenburc
557B-497,48 vntwert hetten/ vn̄ ſwa ſi hant zeſprechenne

557B-498,2 an dc gerichte vn̄ an daz guͦt/
557B-498,3 deſ ſullen ſi kom[en] [vor] [di] [vorgenanten] [vire] [oder] [vor] [den]
557B-498,4 [Oberman] [ob] [di] [vire] [miſſehe]llen/ vn̄ ſullen
557B-498,5 da recht nemen/ ſo dc ez vur ſante Joheſ
557B-498,6 meſ gendet ſi· Alle gevangen ſullen beidenthalp

557B-498,7 ledic ſin· vn̄ ſwc vur die geva[ngen]
557B-498,8 [verburget] [geheizen] [oder] [gelobet] [iſt][/] [oder] [ſwaz] [in]
557B-498,9 [gedingede] [oder] [in] deheiner ſchezzvnge ſtat dc nicht
557B-498,10 gegeben iſt/ dc ſol alleſ ledic [ſin] Dar nach ſol
557B-498,11 man dc huſ Greuenſtein brechen ſwenne der
557B-498,12 Erzebiſchof er[wirket] [in] [eime] [iare] [an] [deme] [Biſſchofe] [von]
557B-498,13 [Paleburnen] [daz] [iz] [ſin] wille ſi/ vn̄ der Erzebiſchof
557B-498,14 vn̄ der lantgraue ſullen beide werren
557B-498,15 dc man dc ſelbe huſ niemer wider gebûwe·
557B-498,16 mac aber der Erzebiſchof nicht erwerben
557B-498,17 [an] [deme] [Biſſchofe] [Von] [Paleburnen] [bin] [eime] [iare][/] [daz] [iz]

[ſin] [wille]
557B-498,18 [ſi] [ſo] [ſal] [iz] an vnſ ſtan/ dc man mit dem huſ
557B-498,19 tuͦ ſwc wir heizen/ Dar nach vmbe Jmmenhuſen
557B-498,20 ſol ez an vnſ ſtan/ vn̄ ſol man ſtete han
557B-498,21 beid[enthalp] [swaz] [wir] [dar] [vmme] [ſagen] [Dar] [nach] [swaz]

[geſchen]
557B-498,22 [iſt] [beidenthalp] [ſit][][daz] [wir] vnſ dirre tegedinge
557B-498,23 erſt an namen/ dc ſol man wider tuͦn/ vn̄ beſſern/
557B-498,24 Alſe die viere vúrgenanten heizent oder der
557B-498,25 oberman/ ob die viere miſſeh[ellen] [vnde] [ſal] [daz]
557B-498,26 [geendet] [ſi] [in] [deme] [mande] [ſo] [di] [vire] [zuſammene] [komen]

vn̄
557B-498,27 die oͮch ſit gevangen ſint/ die ſullen beidenthalben
557B-498,28 lidic ſin. Dar [nach] ſol der lantgraue vurſich/
557B-498,29 vn̄ vúrzihen erben/ verzihen alleſ deſ re[chtes]
557B-498,30 deſ er [hat] [an] [Nuenburc] [ſtat] [vnde] [burc] [vnde] [allen] [deme] [daz]

[dar]
557B-498,31 [zu] hoͤrt/ ane dc gerichte ze der Heimbuͦch.
557B-498,32 Jſt aber [daz] ein der vorgenanten viere bidiſen
557B-498,33 ſachen nicht geſin mac von ehafter not ſo
557B-498,34 ſol man einen [anderen] [an] [ſine] [ſtat] [ſetzen] [Stirbet] [er] [aber]
557B-498,35 [ſol] [ſal] [man] [bin] [eime] [mande] einen anderen
557B-498,36 keiſen/ ſtirbet der oberman· ſo ſullen wir
557B-498,37 einen anderen an ſine ſtat geben· in einē
557B-498,38 manedo ſo man ez an vnſ gevordert hat [Vnde] [daz]
557B-498,39 [diſe] [sune] [eweliche] [vnde] [vnzubrochen] [ſtede] [belibe] [des]
557B-498,40 hant die vorgenanten Erzebiſchof vn̄ lantgraue/
557B-498,41 ze den heiligen geſworn/ vn̄ han wir
557B-498,42 vn̄ ſi beide vn̄ Herzoge Ludewic von Peiern
557B-498,43 Phalle[nzgreue] [von] [Rine][/] [vnde] [daz] [capitel] [von] [Meint]ze/ diſe
557B-498,44 brief mit vnſern ingeſigelen beueſtet vn̄ beſigelt.
557B-498,45 Wir peter der Tvͦmprobeſt ſimon

557B-499,2 der Dechan/ vn̄ dc Capitel gemeine [von] [Meintze]
557B-499,3 [geben] [vrkunde] [mit] [vnſeme] [Jn]ſigele/ dc diſe ſuͦne
557B-499,4 mit vnſer gvnſt vn̄ willen geſchach. Bi diſer
557B-499,5 ſvͦne wc Biſchof Heinr von Baſele/ Herzoge

557B-499,6 Ludewic von peiern der vorgenante vn̄ lu[dewic]
557B-499,7 [ſin] [ſun] [Friderich] [der] [B]urcgraue von Nuͤrenberc/
557B-499,8 Greue Joheſ vonHanegovwe· Marcgraue
557B-499,9 heinrich von Hachberc· Greue Eberhart von
557B-499,10 kazzenellenbogen· Greue Adolf von Naſſowe·
557B-499,11 G[reue] [Burcart] [von] [Ho]henberc· Gerlach von limpurc·
557B-499,12 Otto von Bickenbach· philippuſ von
557B-499,13 valkenſtein· wolfram der voget von dornberc/
557B-499,14 vn̄ ander erbere lute· diſe ſuͦne wart
557B-499,15 [gemachet] [Vnde] [di]rre brief geſchriben ze Megenze/
557B-499,16 deſ ſammeſtageſ vor ſante Simoniſ et Jude
557B-499,17 tage der aplen/ do von Gotteſ geburte waren
557B-499,18 tuſent iar/ zwei hundert iar· [vnde] [zwei] [vnde] achzec
557B-499,19 Jar/ in dem zehendē Jare vnſerſ kvnecricheſ

598-021,38 JN gots namen Amen Wir Lantgraue Heynrich fon gots gnaden herre ze
heſſen/

598-021,39 vergen vns an diſem brieve daz wir eine veſte/ vn̄ eine ſtede ſvͦne han
gemachet ewikliche/

598-021,40 mit vnſerme Lieben Eydeme Greuen Gotfride/ Greuen Gotfrides ſvͦn fon
Zygenhagen/

598-021,41 alſo/ daz er gar mit gvͦten willen verzygen hat vf vns vmme allez daz
werrendes

598-021,42 was zwiſchen vns vn̄ ime vn̄ bi namen vmme daz/ daz wir ſin hvͦs ze
Gemvnden

598-021,43 an der ſtraze brachen/ her hat ovch gelobet ob er abe get mit tode ane kint/
daz danne

598-021,44 Methilt vnſe tochter ſin wirtin/ ſol Zygenhagen/ Treyſe/ vn̄ ſtoyphenberg
mit alle deme/

598-021,45 daz dar zvͦ gehoret/ beſitzen zvͦ irme libe/ vn̄ nach irme tode/ ſal iz wider
vallen vf ſine

598-021,46 mvͦter/ vn̄ vf ſine ſweſter/ ane die Lên/ die fon vns dar rvͦrent. Geſchit iz
aber/ daz er

598-021,47 vn̄ ſin ſweſter ane kint erſterben/ lebet ſinmvͦter danne/ ſo ſvͦl wir/ ir/ geben/
fvͦnfhvͦndirt

598-022,1 Marg/ Echſcher phenninge/ vn̄ allez daz er itzvͦ hat/ oder noch gewinnet/
an

598-022,2 bvͦrgen/ an ſteden/ an lande vn̄ an lvͦten/ daz ſal allez vf vns/ vallen/ vn̄ vf
vnſer erben/

598-022,3 wir geloben ovch mit triwen/ ane aller ſlachte boſe liſte/ daz wir ewikliche/
deme ſelben

598-022,4 grafen Gotfride vn̄ ſinen kinden/ ob ime got kint verliet/ ſvͦlen helphen
triweliche wider

598-022,5 einen iklichen der da lebet/ ane widerz riche· vn̄ daz ſelbe ſol er vns tvͦn. Ge
aber wir

598-022,6 abe mit tode/ wollent danne vnſere kint/ an den ſelben tegedingen/ vn̄ an
deme ſelben

598-022,7 gelobede bliben/ daz mvͦgent ſie tvͦn· wollent ſie des nicht/ ſo ſvͦlen wirs
beydert ſit ledik

598-022,8 ſin/ Geſchit ovͦch daz/ daz krig wirdet/ zwiſchen vns/ vn̄ vnſerme
vorgenanten eydeme/

598-022,9 oder vnſen Lvͦten/ ſo/ ſvl wir zwene vnſer frvͦnde kyſen/ vn̄ her zwene ſiner
frvͦnde die

598-022,10 ſvͦlen geloben/ vn̄ ober den heyligen ſweren/ daz ſie den krig hyn legen/
nach minnen/

598-022,11 oder nach rechte- wuͦrden aber die viere zweiende/ ſo ſvͦlent ſie einen
gemeinen byderben

598-022,12 vͦberman kyeſen/ der ſol ovch ſwerin/ vn̄ ſwelhen zwein der beſtet/ daz ſol
macht hân·

598-022,13 vn̄ daz ſal man vͦzrichten/ in einem mande/ wuͦrde aber des brvͦch an vns/
oder an vnſereme

598-022,14 eydeme/ an ſwem es brvͦch wirt/ den die viere beſegent/ der ſal daz/
entlegen/

598-022,15 in einem mande/ als ez ime verbodet iſt/ vn̄ ob er imme lande iſt/ wer aber
er imme

598-022,16 lande nicht/ daz ſal ſten ane vare/ biz daz er ze lande kvͦmet/ ſô ſvͦlen ez ime
die viere

598-022,17 verboten/ vn̄ er ſol daz/ entlegen in einem mande· tvͦt er des nicht/ iſt der
brvͦch an v̂ns/

598-022,18 ſô ſvͦl wir ze Treyſe in riten mit zêhen ritteren/ vn̄ alse Lange leiſten/ biz
daz er ime

598-022,19 fvͦnfhvͦndirt Marg gegeben/ daz ſelbe ſol er [..........] [..]der tvͦn mit zêhen
ritteren ze

598-022,20 Marpv[rg] [niemer] dânnen ze kvͦmene/ ez en ſi mit vnſerem willen/ biz daz
er vns fvͦnfhvͦndirt

598-022,21 marc gegiebet· ob er beſaget wirt fon den gemeinen vieren. Swilich vnſer
ovch/

598-022,22 den andern eyſchet an ſine helphe· der ſal ime kvͦmen/ vn̄ alſo ſchire/ als er
vzer ſime

598-022,23 gerichte kvͦmet/ ſô ſal er varen vf des koſt/ deme er kvͦmet·/ Geſchit ovch
daz/ daz der/

598-022,24 der da gebeten wirt/ oder ſine frvͦnt/ gevangenen vant/ die gevangenen
ſvͦlent ſie antwuͦrt[en]

598-022,25 deme in des dienſte ſie ſint· wande er den ſchaden/ gelten ſol·/ werde ovch
wir/ oder

598-022,26 vnſer lvͦte ſchadehaft/ an vnſers eydems dienſte/ des ſchaden/ ſvlen vnſer
lvͦte/ zvͦt vns

598-022,27 warten vn̄ wir vort vf vnſern eydem Des ſelben ſolen ovch ſine Luͦte vf in
warten/ vn̄

598-022,28 er vort vf vns/ ob er/ vn̄ ſine lvͦte an vnſerme dienſte ſchadehaft werden.
Dirre ſvͦne

598-022,29 vn̄ diſſeſ dinges ſint gezvͦge/ Greve heynrich fon kaſtele· her heynrich der
trvchzeze fon

598-022,30 kaſtele· her Egkehart/ her Friderich/ vn̄ Conrat die gebrvͦdere fon Bygkener
her Schade·

598-022,31 her herman· her volprecht· vn̄ her lvͦdewik die gebrvͦdere die kelbere· her
Friderich

598-022,32 vͦzmehove· Conrat hern andrewes ſvͦn· vn̄ die ſcheffen gemeine fonMarpurg
heynrich der

598-022,33 ſcribere· vn̄Meiſter Conrat der ſcribere/ her lvͦdewik fonMarpuͦrg/ der alte/
vn̄ der iunge

598-022,34 fon abenrode· vn̄ die gebrvͦdere die walt[foge]le· vn̄ her Conrat fogel· vn̄ dye
ſcheffen fon

598-022,35 treyſe· vn̄ fon Rvͦſchenberg/· vn̄ andirs manik byderber man/ die ez ſahen/
vn̄ horten/

598-022,36 daz dieſe ſvͦne geſchach/ [vn̄] daz wir dit veſte haben/ vn̄ ſtede/ daz han wir
in triwen

598-022,37 gelobet·/ vn̄ ober/ den/ heyligen geſworn· vn̄ han dar vf vnſern brief
gegeben/ vnder

598-022,38 vnſerme yngeſygele· vn̄ vnder/ yngeſygelen/ vnſer lieben wirtin vern
Mechtilde/ vn̄ der

598-022,39 bvͦrgere fon/ Marpvͦrg/ vn̄ iſt dit geſchehen/ vn̄ beſcriben/ ze Marpurg· fon
gots gebvͦrte·

598-022,40 Tvͦſent iar· zweihvͦndirt iar an[d]eme dritten iare· vn̄ deme Achzichſten·
Ander- heyligen

598-022,41 Apoſtelen tage ſente petris vn̄ ſente paulus.

599-022,44 Wir Greve Gotfrit/ Greven Gotfrides ſvͦn fon Zygenhagen/ vergen vns an
diſme

599-022,45 brieue/ daz wir mit rade vnſers Lieben Oheyms Greven heynriches von
kaſtele/ vn̄

599-023,1 andere vnſer frvnde/ han verzygen/ mit gvͦten willen/ vf vnſern Lieben
herren/ vnſern

599-023,2 ſwer/ Lantgrauen heynrichen fon heſſen/ vmme allez daz werrendes was/
zwiſchen vns

599-023,3 vn̄ bi namen vmme daz/ daz erz hvͦs ze Gemuͦnden ander ſtraze/ brach wir
vergen

599-023,4 vns ovch/ obe wir abe gen mit tode ane kint/ daz danne ver Mechtilt vnſer
Liebe wirtin/

599-023,5 des Lantgrauen tochter/· ſal Zygenhagen/ Treiſe/ vn̄ ſtoyphenberg/ mit
alle deme

599-023,6 daz dar zvͦ gehoret/ beſitzen/ zvͤ irme Libe/· vn̄ nach irme tode/ ſal ez wider
vallen/ vf

599-023,7 vnſer mvͦter/ vn̄/ vf vnſer ſweſter· ane die Lên/ die fon deme Lantgrauen
dar rvͦrent·/

599-023,8 Geſchit iz aber· daz wir/ vn̄ vnſer ſweſter/ ane kint erſterben/ vn̄ lebet vnſer
mvͦter/ ſo

599-023,9 ſal der Lantgraue/ ir geben/ fvͦnfhvͦndirtMarc Echſcher phenninge/ vn̄ allez
daz wir itzvͦ han/

599-023,10 oder daz wir noch gewinnen/ an bvͦrgen/ an ſteden/ an Lande/ vn̄ an Lvͦten/
daz ſal

599-023,11 allez vallen vf den Lantgrauen/ vn̄ vf ſine Erben/ wir geloben ovch mit
trvͦwen/ ane

599-023,12 aller ſlachte boſe Liſt/ daz wir ewicliche/ deme Lantgrauen vn̄ ſinen
kinden/ ſvͦlen helphen/

599-023,13 trvͦweliche/ wider einen iclichen/ der da Lebet/ ane wider daz riche· vn̄ daz
ſelbe ſol er

599-023,14 vns tvͦn Get aber der Lantgraue abe mit tode/ wollent ſine kint/ in den
ſelben tegedingen/

599-023,15 vn̄ an deme ſelben gelobede bliben/ daz mvͦgen ſi tvͦn· wollent ſie des nicht/
ſo ſvͦle wirs

599-023,16 beydert ſit Ledik ſin·/ Geschit ovch daz/ daz krig wirdet/ zwiſchen vns/ vn̄
vnſerme herren

599-023,17 diſme vorgenanten lantgrauen/ oder vnſern lvͦten/ ſo/ ſal/ vnſer herre der
Lantgraue/ zwene

599-023,18 ſiner frvͦnde kyſen/ vn̄ wir zwene/ vnſer frvͦnde/ die ſvͦlen geloben/ vn̄ ober
den heyligen

599-023,19 ſwern/ daz ſie/ den krig/ hŷn Legen/ nach minnen/ oder nach rechte·
wuͦrden aber die

599-023,20 viere zweiende/ ſo/ ſvͦlent ſie einen gemeinen/ biderben vberman kyeſen/
der ſal ovch

599-023,21 ſwern/ vn̄ ſwelhen zwein der beſtet/ daz ſol macht han· vn̄ daz ſol man vͦz
richten/ in

599-023,22 einem mande wvͦrde aber des brvͦch an vns/ oder an vnſerme herren deme
Lantgrauen/

599-023,23 an ſweme es brvͦch wirt/ den die viere beſegent/ der/ ſal daz entlegen/ in
einem mande/

599-023,24 als ez ime verbodet iſt/ ob er imme Lande iſt iſt aber her imme lande
nicht/ daz ſal

599-023,25 ſten ane vare/ bis daz er ze Lande kvͦmet/ ſo ſvͦlen iz ime die/ viere verboten/
vn̄ er

599-023,26 ſal daz entlegen in einem mande· tvͦt er des nicht/ iſt der brvͦch amne
Lantgrauen/ So

599-023,27 ſal er zvͦ dreiſe inriten/ mit zêhen ritteren/ vn̄ leiſten alse Lange/ biz daz/
er vns fvͦnfhvͦndert

599-023,28 marg/ giebet/ daz ſelbe ſvͦl wir tvͦn/ mit zehen ritteren/ zvͦ marpvͦrg/
niemer

599-023,29 dannen ze kvͦmene/ iz en ſi mit ſinen minnen/ biz wir fvͦnfhvͦndirt marg
gegeben/ deme

599-023,30 Lantgrauen/ obe wir beſaget werden fon den genanten vieren·/ Swilich
vnſer/ ouch/ den

599-023,31 andern eyſchit/ an ſine helphe/ der ſol ime kvͦmen/ vn̄ alſo ſchire als er vͦzer
ſime gerichte

599-023,32 kvͦmet/ ſo ſal er varen vf des koſt deme er kvͦmet/· Geſchit ouch daz/ daz
der/ der da

599-023,33 gebeten wirt/ oder ſine frvͦnt^ gevangenen vant/ die gevangenen ſvͦlent ſie
antwirten/

599-023,34 deme/ in des dieneſte ſie ſint^ wande er den ſchaden gelten ſol/· werde ovch
wir oder

599-023,35 vnſer Lvͦte ſchadehaft/ an vnſers heren dienſte des Lantgrauen/ des
ſchaden/ ſvͦlen vnſer

599-023,36 Lvͦte zvͦ vns warten/ vn̄ wir vort vf vnſern herren den Lantgrauen Des
ſelben/ ſal er

599-023,37 vn̄ ſine Lvͦte/ zvͦns warten/ ober/ vn̄ ſine Lvͦte/ an/ vnſerme dienſte
ſchadehaft werden.

599-023,38 Dirre ſvͦne/ vn̄/ diſſes dinges/ ſint gezvͦge/ Greve heynrich fon kaſtele vnſer
Oheym/ her

599-023,39 heynrich der trvͦchtſeze/ fon kaſtele· her Egkehart/ her Friderich/ vn̄
Conrat/ die gebrvͦdere

599-023,40 von Bykener/· her ſchade/ her herman/ her volprecht/ vn̄ her Lvͦdewik/ die
gebrvͦdere/

599-023,41 die kelbere/ her Friderich vͦzmehove· Conrat hern Andrewes ſvͦn/ vn̄ die
ſcheffen

599-023,42 gemeine/ fonMarpuͦrg/ heynrich vnſer ſcribere· her Lvͦdewik fonMarpvͦrg/
der alde/ vn̄

599-023,43 der iunge fon abenrode/ vn̄ die gebrvͦdere die waltfogele· vn̄ her Conrat
vogel· vn̄ die

599-023,44 ſchefen fon Rvͦſchenberg/ vn̄ fon dreyſe· vn̄ andirs/ manik biderbe man/
dye ez ſan vn̄

599-023,45 horten/ daz diſe ſvne geſch[a]ch· vn̄ daz wir dit veſte/ vn̄ ſtede halden/ daz
han wir in

599-023,46 triwen gelobet/ vn̄ ober den heyligen geſworn· vn̄ han dar vf/ vnſern brief/
gegeben/

599-023,47 vnder vnſerme yngeſigele/ vn̄ vnder den yngeſigelen/ vnſer mvͦter/ vnſers
Oheyms/ greuen

599-024,1 heynriches fon kaſtele vn̄ vnder der bvͦrgere yngeſigele fon Rvͦſchenberg vn̄
fon treyſe

599-024,2 vn̄ iſt dit geſchehen/ vn̄ bieſcriben/ ze Marpvͦrg [...] gebvͦrte Tvͦſent iarz̄wei
599-024,3 hvͦndirt iar/ an deme dritten iare/ vn̄ dem Achzichſten· An der heyligen

Apoſtelen tage
599-024,4 ſente petris vn̄ ſente paulus.

862-208,16 Jch giſilbracht bobbe ein ritter/ di da heizen fon gunſe/ dun kunt allin din/
di diſin

862-208,17 brib horint vn̄ ſehint/ daz ich vn̄ min brudir etſwanne/ der da hiz kunrat
krumbechere/

862-208,18 firkouftin etſwanne ein dritdeil einir hube/ di ligit zu Mengozſhuſin/ vn̄
gald ſemtliche

862-208,19 in vnſirn foithob zu kirchgunſe alle iar ein achdeil weizis/ vn̄ einin ſcillig
lichtir pfennige/

862-208,20 daz wir der ſelbin hube diz dritdeil/ firkouftin dem abbite vnt der ſamnunge
fon

862-208,21 arnſb̃g ledig vn̄ lere ewikliche zubeſicine· Vnde fonde du virgezzin wart/ daz
daz ſelbe

862-208,22 dritdeil nit gorſozit inwart mit vndirpfande/ des hat mich der abbitet vnt
di ſamnunge

862-208,23 di forgenant ſint/ vbirkumin/ daz ichmit geſamtir hant minir zweigir ſuͦne/
frideriches

862-208,24 vn̄ Richartis/ vn̄mit geſamtir hant giſilbrachtis/ vn̄ kunradis/ vnde b̃ghartis
minis brudir

862-208,25 kinder der forgenant iſt/ vfgelazin han/ ſês morgene landis on einfirdeil/ zu
vndirpfande/

862-208,26 di vmmir ewikliche ledig vn̄ lere machin/ daz dritdeil daz forgenant iſt/ fon
allim dem

862-208,27 rechte daz iz vnſme hobe ſculdig was· Di ſês morgene on ein firdeil di
forgenant ſint/

862-208,28 di ligent zu pfalgunſe/ vnde horint zu ſcrikkis gude vn̄ ligent alſûs· An dem
felde gein

862-208,29 kyrchgunſe ſtozit ein morgen an den buhilre weg/ vn̄ bi der hor[.]e ligit ein
halb morgen·

862-208,30 An dem felde gein dem pfale/ liget ein halb morgen bime dorf/ vn̄ ein
morgen ligit bi

862-208,31 dem hartbechere wege/ vn̄ ein morgen liget ufme ſcelberge· An dem felde
zu ſpringuz

862-208,32 liget ein morgen bi dem ſpringe wege/ vn̄ ein halb morgen liget dabi mitten
vfdem felde/

862-208,33 vn̄ ein v[..]de liget bi dem buhele/ Diſe handelunge di geſcach in eime dinge
in v[n]ſeme

862-208,34 hobe [............]fin den hûſe [...] her h[...].

965-307,22 Wir Greue Adolf fon Naſſowe Duͦn kuͦnt vͦffenberliche allen den dı ͤ diſen
brief geſehent/

965-307,23 oder gehorent/ vmbe die zweiunge vnde vmbe den kriek der schuͦſchen
ſifride

965-307,24 fon/ ſuͦnnenberg vnſerm burkman waz/ fon eime deile/ vn̄ ſchuͦſchen
Gerharde von

965-307,25 huͦſenſtam/ von dem anderen deile/ vmbe daz guͦd zenordenſtad/ Daz der
ſelbe gerhard

965-307,26 da hat/ drizekMalder korngeldes vn̄ druͦ malder weize geldes/ Daz der ſelbe
ſiuerıdͤ fon

965-307,27 ſuͦnnenberg vn̄ willehelm ſin ſuͦn· for Vns guͦdliche/ vn̄ vͦffenberliche firzigen
hant/

965-307,28 alſo waz her dir mıdͤe ſines gewͦres vn̄ ſinez fruͦmen geſchaffin mak/ oder
wılͤ·/ Daz ſı ͤ

965-307,29 in dar ane nuͦmer ſolend gehinderen/ Vnde daz diſe dink ſteide vn̄ veſte/
ſin/ So ho wir

965-307,30 diſen brief gegeben Duͦrch bede willen dez ſelben ſifridez fon ſuͦnnenberg
Dar vͦber· bıſͤigeled

965-307,31 mid vnſerme ingeſigele/ zuͦ eime vͦrkunde vn̄ gezuͦge/ Dirre/ brıeͤf ward
gegeben

965-307,32 fon deme dage alſe god geborinward/ Duͦſent Jar zwehuͤndert/ Jar· achte vn̄
achzek iar·

965-307,33 an deme zwelfden dage· zuͦ menze inder ſtad.

1056-366,18 Jn Gotis namin Amen/ Jch Alheyd Frowe von Hanowe/ vnd vlrich jr ſvn
fon

1056-366,19 Hanowe/ vnde Elyſabet min wirten/ vnde alle vnſir Erben tvn kvnt allen
den dy diſin

1056-366,20 gegenworten brief geſehent vnde gehorent/ Daz wir mit rode vndemit helfe
vnſir lybin

1056-366,21 frvnde vnd Mage/ Greben Addolfis fon Naſſowe/ vndᵉ Godfridis fon
Eppenſtein/ vnd

1056-366,22 Otten fon Bickinbach/ ſyn geſheidin vnde firrihtit/ allir der aneſproche/
vnd der vorderunge

1056-366,23 dy wir hatten gen den Edelen Lvͦden/ Philippeſin· vnde Werneren den
gebrvͦderen

1056-366,24 fon falkenſtein vnſir lyben Neben/ vmme daz Erbe zv Minzenberg/ zv
Aſſynheim

1056-366,25 vnd zv demHagyn/ daz vnſiren Nebin fon Bappinhei/ vnd fon Shonenberg
was/

1056-366,26 vnd angebvͦrte/ vndᵉ dy forgenanten gebrvͦdere· Philippis vnde werner· fon
falkinſteyn

1056-366,27 jnne hant alſo daz ſy da by bliben ſvͦlin vnd alle jr Erbin·/ vnd wir
gemenliche/ vnde

1056-366,28 vffenberliche/ genzzeliche vndᵉ Lutterliche dar vf firzigen han/ vnde auch
an diſen

1056-366,29 genwortegen Brieve virzihen·/ Alſo daz wir nimmer dikeine vorderunge·
odir dikeine

1056-366,30 anſprohe gen jn· oder gen dykenen jrin Erbin drvmme fvͦrwerd habin ſvlin/
vnd auh

1056-366,31 firzhie wir Kvneſtein vnd alles deſ/ dir horit zvͦ/ vnd daz wir blibin an
vnſerme ſeſten

1056-366,32 theile/ des Erbes zv Minzenberg zv Aſſinhem vnd zv dem Hagin mit
allemdeme rehte

1056-366,33 alſo jz vns zvͦ rehter Theylunge gevallin jſt͛ Vnde firjehen auh des ob wir
diſe forgenanteN

1056-366,34 gelvͦbede vnd reide nit ſtede hildin ſo wer wir Menedik vnd Trvwelos vnd
daz

1056-366,35 dyken vnſir frvͦnt gegin jn· vnſ biholfin ſyn ſal Des ſint gezvͦk dy Edelin
Lvͦde Grebe

1056-366,36 Lvdewic von zygenhan· Gotfrid fon Brvͦnecken· Ludwic fon yſinb̃g· Prvdir
Anſelm fon

1056-366,37 Wizzelenbach/ kvmindur zv frankinford· Rupraht p̃grebe fon frideberg
Henrich· Sifrit·

1056-366,38 vnd Gerhard fon Hvͦſinſtam· Henrich Shvͦltheze fon frank·̄ Gernant fon
Morle· Conrat fon

1056-366,39 Cleyn· Herden fon demBuchees· Johan/Mvͦffel/Widekint fonHazzeſtein/
vnd dar zv

1056-366,40 manik piderbe man· Daz wir diſe vorgenanten rede vnde geLvͦbede feſte vnd
ſtede haldin·

1056-366,41 ſo gebe wir Jn· den forgenanten gebrvͦderin fon falkinſtein· dyſin
genwortegin brief zvͦ

1056-366,42 eime vrkvnde biſtedeget· mit vnſiren Jngeſigelin vnd mit der forgenantin
herren· Grebyn

1056-366,43 adolfiſ fon Naſſowe· Gotfridiſ fon Eppinſtein· Ottin fon Bickinbach vnd
Gotfridis fon

1056-366,44 Brvͦnecken/· Dyſe rede jſt geſchehin· vnd dirrir brief iſt gebin· noh godis
geburte· Thvſint

1056-366,45 Jar· Cwe hvndirt jar· vnd in dem ahte und ahzegeſten jare· an Sante
Elſebeten thage

1056-366,46 By Aſſinhem

1200-470,30 Wir grebe Heinrich Von Naſſowe vnd Emiche vnſe bruder von eyme deyle/
Craft

1200-470,31 von Grifenſtein/ Rorich vnſe brudir/ vnd Gerhart vnſe nebe/ von dem
anderen deyle/

1200-470,32 dun kunt allen luden dy dyſen brif gehorent vnd geſehen/ daz wir allis des
criges vnd

1200-470,33 allir der ſachen/ dy wir hatten vndir ein andir biz an dyſen hudegen dach
vmme

1200-470,34 Dredorf/ vnd vmme andir leye ſache wye dye weren/ daz wir des ſin
gegangen

1200-470,35 albedalle/ uf den edelenman/ hern Lodewigen den herren/ von Jſenburch/·
vnd uf dy

1200-470,36 vier ſtede/ dis Richis· Frankenfurt/· Frideberg/· wecflar/ vnde/
Geylenhuſen/ vnd han

1200-470,37 globit in guden truwen by vnſirm/ eyde vnde by unſeren eren/ vur vns vnde
vnſe

1200-470,38 erben/ daz wir ſtede vnde veſte ſuͦlen vnde wollen halden immir me/ ſwaz
ſye gemachent

1200-470,39 vnde geſezint/ vndir vns noch minnen adir noch rethe. Dye hant vns
geſuͦnet

1200-470,40 vnde geſazit minnecliche mit vnſir beydir wizzen/ alſ her noch geſcriuen
iſt/ daz iſt

1200-470,41 alſo. Dy ſtat dredorf/ dy muͦlen/ vnd/ den/ ſe· da/ by ſtaint/ dye ſulen wir
vnde vnſen

1200-470,42 erben haben glich mit ein andir zu dyniſte vnde zu nuzze/ vnſir yqueder
gliche halb

1200-470,43 mit alleme rethe/ immir me· wir ſulen oͧch beyde mit ein andir dar in ſezzen
vnde haben

1200-471,1 einen voitman/ der ſal ſin vnſir beydir ammitman· vnde ſal vnſir ygelicheme
vorderen

1200-471,2 ſin reth·/ vnſir kein ſal da bede eyſchen/ an den anderenWir dir grebe von
Naſſowe

1200-471,3 vnde vnſe erben in ſuͦlen nit retthis haben an der muͦlen Habichisdorf· wir
ſulen ouch

1200-471,4 abe dun ſlechtis vnd zubrechen dy zvo buͦrge dy wir zu Dredorf gemachet
hatten· Vnde

1200-471,5 ſuͦlen her noch dekeinen burclichen bu da machen vnſir kein widir den
anderen·/ Dy

1200-471,6 ſtat Dredorf ſulen wir glich mit ein andir vollen buͦwen/ dar noch daz iz vns
gefuget

1200-471,7 vnde beheit vzen der ſtat an Luͦden vnd an Lande ſal vnſir ygelich behalden
vnd

1200-471,8 haben alliz ſin reth alſ her iz biz here gehabet hait Dy Luͦde dy no in der
ſtat ſint/

1200-471,9 ſuͦlen dar inne bliben/ vnde vorwert in ſal vnſirs keinis man der imme
ſunderliche zu

1200-471,10 horit dar in faren/ iz inſi mit willen ſines herren·/ wir in ſulen keinen
burchman dar

1200-471,11 inne haben/ ez in ſi mit vnſir beyder willen. Dye beſtenhoibet in der ſtat
ſulen geuallen

1200-471,12 den von Grifenſtein/ mit alleme rethe alſ ſye biz here geuallen ſint. Vnſir
beider burchman

1200-471,13 vnd ir geſinde· ſal nyeman dar inne beclein/ ſundir vor uns alſ des noit iſt·
ſin

1200-471,14 ſulen ouch da nit geben keynen zol noch vngelt/· Jſt ouch daz wir dir grebe
me Luͦde

1200-471,15 dar inne han/ dan der von grifenſtein/ adir he me/ dan wir/ ſwer me dar
inne hait

1200-471,16 deme ſal der andir vzene ſiner luͦde alſo vil vnd alſo gut zu weſſele geben alſ
dar

1200-471,17 inne/ zu ſime halben deyle· wil ouch der geweſſelit man widir vz faren an
ſinen herren

1200-471,18 daz mach he dun/· ſo ſal dan der weſſel abe gan/· Sy daz/ des god nit in
laze/ geſchein/

1200-471,19 daz crich vnde zweyunge vndir uns uf lyfen/ vnſir dekein ſal den anderen
urloygen

1200-471,20 vze Dredorf/ noch widir dar in· So ſal ouch/ dan dy ſtat vnd dy Luͦde dar
inne vnd

1200-471,21 alliz daz dar zu horit/ mit guden vride vnd mit gemache bliben vnde weſen
von uns

1200-471,22 beydent halben Wer abir daz alſo/ daz wir der grebe urloyge hetten mit
andir Luͦden

1200-471,23 daz vns ſelbe ane ginge/ ſo mothe wir vns wal weren uze Dredorf vnde widir
dar in·

1200-471,24 Wolden dan dy Von grifenſtein widir uns den beholfen ſin/ ſon muſten ſy
noch in

1200-471,25 ſolden uz adir in faren zu dredorf vns zu ſchaden/ ſundir von andirs eren
huſen mothen

1200-471,26 ſy en beholfen ſin· daz ſelbe ſule wir dun gein dy von grifenſtein ob iz ſame
geſchit·

1200-471,27 Vnſer yquedir ſal ouch kyſen zwene gude man/ ob her noch ith Vndir vns
ufloufendis

1200-471,28 ſy/ VmmeWaz leye ſache daz Were/ dy Vyere man ſulen geWalt haben vnd
math/

1200-471,29 vns zu ſcheydene vmme alle dy ſache noch minnen adir noch rethe· vnd in
ſulen wir

1200-471,30 andirs nit dar zu dun· So Wanne der vyre manne eynir abe geit/ ſule wir
eynen

1200-471,31 anderen alſo guden an ſin ſtat ſezzen bin eim mainde Mit dyſen dincgen
ſin wir geſunit

1200-471,32 vnd han verzigen/ ſlethis vur uns vnde vur vnſe erben/ allis des ſchaden vnd
allir

1200-471,33 ſachen/ dy wir durch des ſelben criges willen· gehabet vnd getain han vndir
ein ander·

1200-471,34 biz an diſen dach· Wer ſo dyſe ſune brichet· vndir uns/ der iſt meyneydic/
vnd iſt truwenlos

1200-471,35 vnde eren los/ Vnde hat ſich dar zu gewilkurit in des Pabiſtis ban vnd in des
riches

1200-471,36 aachte·/ vnd ſal dar zu virlorn han alliz ſin reth daz her hatte an Dredorf·
Daz· dit

1200-471,37 dinc ſtede vnde veſte blybe immer me/ ſo han wir tuin ſcriuen dyſen brif
vnde han

1200-471,38 den beſygelit mit yngeſygelin vnſir/ greben Heinrichis von Naſſowe vnd
hern/ Craftis

1200-471,39 von grifenſtein· dar zu mit yngeſygelin greben adolfis von Naſſowe/ vnde
hern/ Ludewigis

1200-471,40 des herren von Jſenb᷑g/ dar zu mit yngeſygelin der vyer ſtede von
Frankenvort/

1200-471,41 Fridiberg/ Wecflar vnde Geylenhuſen/ dy Wir dar umme gebeden han·
Vnde wir grebe

1200-471,42 adolf von Naſſowe· her Lodewic von Jſenb᷑g· vnde dis riches ſtede dy hye
vor genant

1200-471,43 ſint iehen des/ daz wir durch betde der herren von Naſſowe· vnde von
Grifenſtein dy

1200-471,44 ouch vor genant ſint/ vnſir yngeſygele hain geheinkit vnde getain an dyſen
brif/ zu

1200-471,45 vrkunde vnde zu ewegir ſtedekeit/ dir ſune vnde allir der dinge dy hye
geſcriuen ſint

1200-471,46 vnde vor geſeit· Dit dinc vnde dyſe ſune iſt gemachit zu Wecflar in der
minner bruͦder

1200-471,47 hus/ da manic edel man by was/ vnde andirs vil gudir luͦde Dyr brif iſt
geſcriuen vnde

1200-472,1 gegeben noch der zit daz god geboren wart/ des iſt duſint iar/ zwei hunderit
iar/ vnde

1200-472,2 nunzic iar/ in deme nunzichiſten iare an ſente paulis dage alſ he bekerit
wart////

1254-498,19 Wir kunig Ruͦdolf von goteſ gnaden ein Romeſch kunig/ bekennen vnde
kunden mit

1254-498,20 diſen offenen brieuen/ allen den die ſie ane ſehent/ daz vnſer lieber furſte
vn̄ vnſer geſworn

1254-498,21 rat/ Apet Heinrich von Fulde/ vnde ſin conuente von einer part/ vnde
Heinrich/

1254-498,22 vn̄ Berhtolt die da kunege heizen/ vn̄ alle ir Erben von der andern part/ ſich
birihtet

1254-498,23 vnde verſunet hant fruntliche vmbe daz guͦt zeſumerde Alſo daz ſie ſich deſ
ſelben guͦtes/

1254-498,24 vn̄ alleſ deſ dar zuͦ horet/ gentzliche verzigen vnde geuͦzert hant/ vnd daz
der herre von

1254-498,25 fulde vn̄ ſin Stift rehtecliche dar in gewert vnde geſetzet iſt von vnſern
wegen/ vnd daz

1254-498,26 der vorgenante herre von volde/ ſal den zwein gebruͦdern vn̄ irn erben/ geben
zweinzig

1254-498,27 mark/ zuͦ dem neheſten tage ſante micheliſ/ der erſt kumet/ vnd von dem
dag vber

1254-498,28 ein iar/ ander zweinzik mark ſilbers/ daz da heizet lantſilber/ da mîte ein
iſlich man/

1254-498,29 den andern mag ze erfurd gewern/ Werdent aber die erſten zweinzik marg
nit gewert/

1254-498,30 in aht dagen nach ſante michelis dage/ ſo ſal man den ſelben zwein
gebruderen/ von

1254-498,31 den ahzehen malderen die man gibet ze Tezemen dem vorgenantē herren
von fulde· vnde

1254-498,32 ſime conuente/ ze ſumerde geben/ nvin malder/ Leiſt man aber ze ſante
michelis dage

1254-498,33 vber ein iar oder in aht dagen dar nach niht/ die erſten zweinzig mark/ mit
den leſten

1254-498,34 zweinzig markin/ ſo ſullen ſie die ahzehen malder zuͦ erbe haben von dem
ſtifte von

1254-498,35 Fulde/ vnd ſullen da von geben gegen fulde alle iar ein phunt wahſes· Dar
nach ſwenne

1254-498,36 daz gotſhuſ die ſelben ahzehen malder wil widerkoufen/ ſo ſal man
widergeben vnd

1254-498,37 widerhaben die ſelben ahzehen malder/ ane allerhande widerrede oder
hinderniſſe vmme

1254-498,38 die vorgenanten vierzik mark/ Wir bekennen ouch daz die ſelben zwen
gebruder ſullen

1254-498,39 widergeben uf geſworn eyt/ alle die brieue die ſie haben vber deſ gotſhuſ
guͦt/ ze ſumerde/

1254-498,40 oder ſwa iz ſi gelegen in dem lande ze Duringen dē vorgenanten herren von
fulde vnd

1254-498,41 ſime conuente/ vn̄ daz ſie ſich der ſelben brieue verzigen han· vnd alleſ deſ
rehteſ daz

1254-498,42 in dar an gegeben was Sie haben ouch bekant an der ſelben ſuͦne vnd vor
vnſ/ daz alliz

1254-498,43 daz guͦt daz ſie vz dem ammihte ze Sumerde/ verſatzet oder verkoufet han
ze rehte

1254-498,44 horet zuͦ dem ſtifte von Fulde/ vnd daz ſie dar an vnreht han getan/ vnd dar
an niemanne

1254-499,1 anderſ niht bekennen/ wandaz ſie dar an daten daz ſie getuͦn mohten/ Vnd
daz

1254-499,2 diſe vorgenante ſuͦne vnd berihtunge allecit ſtete belibe/ So haben wir/ diſen
offenen

1254-499,3 brief beſigilt mit vnſerm jnſigil/ zuͦ einē ewigē vrkunde/ Vnd iſt daz
geſchehen/ nach

1254-499,4 goteſ geburte/ Tuſint iar zweihundert vnd nunzik iar/ an dem dage der
uffart vnſers herren

1277-525,2 Jch meingoz knibe von grunenberc bekenne an diſeme bribe vn̄ wil ufe den
heilegen

1277-525,3 behalden/ daz hermeingoz knibemin vatir· den zenden zv vtenhuſen koufte
1277-525,4 vmme gotevriden von hellebergen arnoldiſ ſcutewurfils brudir/ vn daz der

ſelbe arnolt
1277-525,5 nicht enhatte· an deme zenden/ wan ſi hatten gethatheilet von ein andir/

vn̄ daz der
1277-525,6 ſelbe kouf geſchachmit willen ſchenken kunradiſ· deſ aldin von klingenburc

von deme
1277-525,7 der ſelbe zende rurthe/ vn̄ daz min vatir ſaz/ geruwecliche mit deme ſelbē

zendin biz
1277-525,8 an di zit daz her mine wirthen mit willen deſ vorgenanten ſchenken· mit

deme ſelben
1277-525,9 zenden widemete/ dar nach ginc minē vatir not an/ daz her den ſelben

zendin vokoufe
1277-525,10 muſte/ den gab her zv koufe deme kŪdur· vn̄ den brudirn deſ huſiſ von

deme ſpithal
1277-525,11 zv Nydee/ mit gutē willen/ deſ vor genanthen ſchenken/ min/ vn̄ miner

wirthen/ vn̄
1277-525,12 mit allir der willen di dar zv gehorten/ vn̄ daz der ſelbe vorgenanthe ſchenke

cunrat/
1277-525,13 den vorgenanthen zenden zv vtenhuſen/ den vorgenanten brudirn von

nythe· durch bete
1277-525,14 vn̄ durch libe mineſ vatir vriethe· vn̄ eigenthe mit munde· vn̄ mit handin/

vn̄ mit ſinen
1277-525,15 offen briben/ Jch wigant von Nythe vn̄ ich ſtrebekotze von grunēberc

ſprechen daz·
1277-525,16 alſe wir uffe den heilegen behalde wollen/ daz wir von warhaften luten

vornumen han/
1277-525,17 vor langir zit· daz der kouf vmme den vor genanthen zenden· alſo geſchen

ſi· alſe hie
1277-525,18 vor geſprochen iſt· zv eime vrkunde allir dirre ſache· di hir vor geſcrben iſt·

ſo henke
1277-525,19 ich knibe min ingeſigele· ich wigant nin ingeſegele· vn̄ ich ſtrebekoze/ min

ingeſegele
1277-525,20 an diſen brib/ Dirre brib iſt gegeben nach geburthe vnſiſ hren/ tuſint·

zwıhͤundirt·
1277-525,21 Nunzic jar/ an deme dunreſtage vor ſente Joh͛iſ baptiſten.

1278-525,24 WirWigant von Nithe· Her ſtrebekotz von gruͦnenberg. vnde Her· Mengoz
knybe

1278-525,25 von gͮnenberg· duͦn kuͦnt· allen den die diſen brip· ſehen oder horen/ daz
vns daz kuͦnt

1278-525,26 iſt· daz her Mengoz knybe von gͮnenberg der alde· den zenden zuͦ vdenhuſen
kovfthe

1278-525,27 vmbe godefride von/ heldebergen· arnoldes ſchutheworfels bruder· vn̄ daz
arnold nith

1278-525,28 andeme zenden hathe· wan ſie hatthen gethatheilet vns iſt ovch kuͦnt daz
der vorgenanthe

1278-525,29 arnold· hern Mengoz knyben den alden/ zu Nithe an deme gerichte zuͦ rede
1278-525,30 ſatzte· vmbe den vorgenanten zenden zuͦ vdenhuſen· vn̄ daz her Mengoz

knybe der alde
1278-525,31 den ſelben zenden behilt ſelbe ſebende ſiner genozhe· alſ em ertheilet wart

von den
1278-525,32 ſcheffen an deme gerichte· der ſelben ſcheffen leben noch· dri· her johan

von froneholz·
1278-525,33 wiker von waneſhuſen· wigant von Egelſdorf· dez ſint vnſer drier ingeſigele

an diſen
1278-525,34 brif gehangen- inteſtimonium premiſſorum· Datum· anno dn̄ȷ ̄ Milleſimo

ducenteſimo Nonageſimo
1278-525,35 feria quinta ante feſtum Btȷ̄·̄ Johannis Bap̄t-̄

1526-693,6 Wir her Philippus/ vn̄ her wernher/ herren vonMinzinberg/ vn̄ her vͦlrich/
ein herre

1526-693,7 von hagenowe/ bekennen vnſ an diſeme kegenwortigen briue/ vn̄ tuͦn kunt
allen den/ di

1526-693,8 diſen brief gehoren oder geſehen/ daz wir mit geſaminter hant/ vn̄ mit
gelichen willen

1526-693,9 aller vnſer erben vn̄ ganerben/ Sogetan guͦt daz gelegin iſt/ vf deme felde vn̄
in deme

1526-693,10 dorf zuͦ Gerburgeheim/ daz her heinrich weiſe von fridberg/ vn̄ ſineſ bruder
ſun/ vn̄ ir

1526-693,11 mak wernher von kebele/ von vnſ zuͦ lehene hant gehabet/ daz wir daz ſelbe
Gut Eigenen

1526-693,12 hartmanne leideleben/ vn̄ verzihen dar vf/ vn̄ wollen daz der ſelbe hartman
vn̄ alle ſine

1526-693,13 erben vorwertme beſizcen ewiclichen/ zu rehteme eigene/ daz ſelbe guͦt/
wider deme

1526-693,14 gute daz wir alſuͦs geeigenet han/ da wider iſt geleit eine huͦue zuͦ koichene
di gozwineſ

1526-693,15 was/ vn̄ daz gut halp zuͦ vſungen/ in velde vn̄ in dorfe/ daz hartmanneſ
leideleben waſ/

1526-693,16 daz ſulen di vorgenanten erben her wider zu rehteme lehene han/ von vnſ
vn̄ von

1526-693,17 vnſeren erben/ an Jeneſ guteſ ſtat/ Des iſt gezuͦc/ her Cuͦnrad von klen/ Her
cuͦnrad von

1526-693,18 morle/ her herman halbir/ her Rudolf von duͦdilſhei/ her Otwin von bienhei
vn̄ her heinrich

1526-693,19 weiſe/ burcman zu fridberg/ vorwert me iſt ſin gezuͦc/ anſelm weideler/
hnrich von dorheim/

1526-693,20 Giſelbreht hern ditwineſ ſun vn̄ Junge von limpurg buͦrgere zuͦ fridberg/ vn̄
ander

1526-693,21 erafte luͦte/ Deſ zu gezuͦge vn̄ ſtetikheit ſo habe wir gegebin diſen brif/
beingeſigelet mit

1526-693,22 vnſeren jnGeſigelen/ Daz iſt geſchehen/ von Gotiſgebuͦrt/ ober Tuſint iar/
vn̄ zwei hundert

1526-693,23 iar/ vn̄ zwei vn̄ Nuͦncik jar andeme zwelften tage vnſerſ herren

1918-189,28 Wir Schultheize Volrad/ die scheffenen/ vnd der rad der stat zuͦ
frankenvord/ Duͦn

1918-189,29 kuͦnt allen den/ die dieſen brif geſehen odir gehoren daz alſolich zweiunge
vnde Miſſehellunge/

1918-189,30 die da was vnder deme edelen man/ hern Vlriche von henouwe an eime
deile/

1918-189,31 vnde zwͦſchen der stat von Menze an deme andern deile/ der sie uͦf vns
gegangen hatten

1918-189,32 vnde waren/ vmme die zweiunge vnde vͦmme die Miſſehellunge/ die vndir
in was/ dar

1918-189,33 uͦf spreche wir alſo/ alſo hie nach beſchreben ſtet/ Wir der schultheize/ die
scheffenen·

1918-189,34 vnd der rat/ die vorgenanten/ sprechen daz/ vmme/ die nemelichen pert/
die der ammetman

1918-189,35 des edelen mannes von Henowe zuͦ leſt/ nam in deme dorf zuͦ aſtheim/ die
da waren/

1918-189,36 der Burgere von Menze/ Swaz man der Perde/ die vnvirdarp sint gehaben
mag/ die sal

1918-189,37 man den nemelichen luden widir gen zwͦſchen hie vnd deme Duͦnriſdage/
nach geſworen

1918-189,38 mandage/ der da nuͦ kuͦmet/ Swaz abir breſten iſt/ an den Perden die da
ubirg sint/ vnd

1918-189,39 der man nith han in mag/ die sal der edele man von Henouwe gelden/ mid
penningen

1918-189,40 alſo die lude zuͦ aſtheim in deme dorf atthent/ die iz da nith aneget/ zuͦ den
heilegen/

1918-189,41 uͦffe den dag/ alſo sie geatthent haint· so sulen sie von deme dage ubir
virzehen nath

1918-189,42 virgolden sin· Geſchehe des nith- so muͦgent die Burgere vonMenze/ ob sie
wollent/ ir

1918-189,43 burgen manen/ daz ſie in leiſten zuͦ frankenvord/ biz iz geſchehe- vnde sint
dit die burgen

1918-189,44 der s[t]at von Menze/ Her Hartman von deme Buͦches/ her sifrid von
huſenſtam· her Johan

1918-189,45 von deme waſen· her Gozze beier die da ritthere sint/ in einer herburge
zuͦleiſtene/

1918-190,1 Swelchir der Burgen selbe nid geleiſten en mag/ der sal einen kneth vnd
ein Perd legen

1918-190,2 an ſine ſtait zuͦ leiſtene/ Dar nach ſprechen wir Schultheize die Scheffenen·
vnd der raid

1918-190,3 die vorgenanten von frankenvord/ vͦmme alſolich guͦt/ alſie der vorgenante
edel man von

1918-190,4 Henouwe hait in deme dorf zuͦ aſtheim an Huͦben dar uber her ein voit iſt/
vnd ein

1918-190,5 herre/ alſo sine vorderen waren/ die herren von Minzenberg/ wer der
Huͦben ith hait

1918-190,6 her sie burgere zuͦ Menze odir anderſwa/ odir kein edil man/ odir wer/ ir
ith beſitzet- die

1918-190,7 sulen ime gehorſam sin/ allis des rethis/ des die Herren von Minzenberg/
an sinen vadir

1918-190,8 brathen· vnde sin vadir uͦf in/ iz sie an weize/ an Penningulde an bede/ an
herbergen/

1918-190,9 nach der alden gewonheit/ alſo iz dar brath iſt vnvirderpliche/ ie deme
manne nach

1918-190,10 margzal· auch ſpreche wir daz/ Swaz der burgere von Menze die die
nemelichen

1918-190,11 huͦbe hain· vnde beſitzen zuͦ aſtheim/ biz here virſuͦment haint/ an weize/
an bede/ an

1918-190,12 herbergen alſo da vor geſprochen iſt/ daz sollen sie deme nemelichen edelen
manne von

1918-190,13 Henouwe/ virgolden hain/ uͦf ritthen· vnde gelden· zwͦſchen hie· vnd deme
vorgenanten

1918-190,14 Duͦnriſdage nach deme geſworen mandage/ Geſchehe des nith/ so mag der
edil man von

1918-190,15 henouwe/ sine buͦrgenmanen/ glichir wis alſie/ die ſtat vonMenze· Dit sint
die Burgen.

1918-190,16 her Philippus Swap der ritthere/ her Hertwin von me Hohenhuͦs Her
Cunrad Burneflecke/

1918-190,17 vnd her sifrid von Gyſenheim· die da Scheffenen ſint/ zuͦ frankenvord/
samentliche zuͦ

1918-190,18 leiſtene/ in einir herburge/ mid alleme deme vndirscheide/ alſie/ hie
vorgeſchriben iſt/ Daz

1918-190,19 dieſe vorgenante rede stede si/ ie wedir sit/ vnd uͦnzuͦbrochenlich blibe/ Des
han wir/

1918-190,20 Der Schultheize/ die scheffenen/ vnd der rad von frankenvord/ die
vorgenanten/ durch

1918-190,21 bede beidir siten dieſen brif beingeſigelit/ mid vnſir Stede Jngeſigele/ Dit
iſt geſchehen/·

1918-190,22 Duͦſent iar· zweihuͦndird iar/ vnde vir vnde nuͦnzig iar/ nach Criſtes gebuͦrte/
an deme

1918-190,23 Dinſdage/ da man zehen dage hatte geuaſtit-

1919A-190,26 Wir Engelbreht Greve von Cygenhayn/

1919A-190,27 Greven Ludewiges von Cygenhayn ſeligen
1919A-190,28 ſvͦn/ Bekennen an diſeme offenen brive/ vnde
1919A-190,29 tuͦn kunt/ allen den/ die in gehorent/ oder
1919A-190,30 geſehent/ die izut ſint/ oder die nach vns
1919A-190,31 koment/ daz wir vnſerme liben herren/ herren
1919A-190,32 Gerharde deme Ercebyſchove von Meinze
1919A-190,33 deme oberſten kenzelere des Riches in Duͦſcheme
1919A-190,34 Lande/ vnde deme Styfte von Meinze/
1919A-190,35 verkovft haben/ rehte/ vnde redeliche/
1919A-190,36 mit willen/ vnde mit gehenkniſſe vnſer liben
1919A-190,37 Muter/ vnde vrouwen/ veren Sophyen/ vnde
1919A-190,38 vnſeres bruͦderes Godefrides/ die Nuweſtat/
1919A-190,39 Borg/ vnde Stat/ mit allendeme/ daz dar zvͦ
1919A-190,40 gehoret/ Dorf/ wazzer/ weyde/ wyſe/ welde/
1919A-190,41 felt vn̄ acker Muͦlen/ wazzerlauf/ fiſcherie/
1919A-190,42 wiltbende/ gerihte/ geſuht/ vnde vngeſuht/
1919A-190,43 vnde allez daz/ daz vnſer Selige vater der
1919A-190,44 vorgenante Luͦdewig beſezzen hatte/ vnde
1919A-190,45 haben vnſerme vorgenanten herren die ſelbe
1919A-190,46 ſtat/ vnde Borg/ mit allendeme daz darzu gehoret/
1919A-190,47 geantwrtet/ darumme hat er vns

1919A-191,2 gegeben/ vnde geweret/ zwey vnde zwenzig
1919A-191,3 Hundert mark Colſcherpenninge/ vnde bekennen
1919A-191,4 ovch an dyſeme ſelben brive/ daz wir
1919A-191,5 die vorgenanten Nuͦweſtat/ Borg/ vnde Stat/
1919A-191,6 mit allen deme/ daz dar zu gehoret gelihen haben/
1919A-191,7 zuͦ rehteme Manlehene/ Dytheriche deme
1919A-191,8 Burgreven von Starkenberg/ Johanne deme
1919A-191,9 Scholtheizzen von Lorchen/ Hermanne Schelmen/
1919A-191,10 Cvͦnen von Rifenberg/ Frideriche deme
1919A-191,11 langen von Cvbe/ Frideriche deme Burgreven
1919A-191,12 von Lonſtein/ vn̄ Emerchen Gyſelbrehtes
1919A-191,13 Svͦne von Jngelenheim des Styftes
1919A-191,14 dineſtmannen von Meinze/ vnde geloben
1919A-191,15 daz/ mit vnſeren druwen/ daz wir vnde vnſer
1919A-191,16 Erben/ dekeynerhande vorderunge/ oder
1919A-191,17 Hinderniſſe haben/ oder tuͦn/ vnſerme vorgenanten
1919A-191,18 Herren/ vnde Styfte/ offe die vorgenante
1919A-191,19 Nuweſtat/ Borg vnde Stat/ vnde
1919A-191,20 allizdaz/ daz darzu gehoret/ vnde geloben
1919A-191,21 ouch an diſeme briue/ daz wir diſe vorgenanten
1919A-191,22 vnſer manne der Manſchaft ledig
1919A-191,23 ſagen ſollen/ wanne/ ein Ercebyſchof/ oder
1919A-191,24 der Styft von Meinze daz erkoberet/ an den
1919A-191,25 Herren/ da die Lehen her rurent/ daz die
1919A-191,26 lehen geeygenet werdent deme Stifte zu
1919A-191,27 Meinze/ vnde zuͦ eime vrkunde alleſdes daz

1919A-191,28 hie vor geſchriben iſt/ daz daz/ ſtede vnde
1919A-191,29 veſte ſi/ ſo haben wir diſen brif/ gegeben
1919A-191,30 vnſerme vorgenanten Herren/ vnde deme
1919A-191,31 Styfte von Meince/ mit vnſerme/ vnſerre
1919A-191,32 Muͦter/ vn̄ vnſeres bruderes Godefrides/ der
1919A-191,33 vorgenanten Jngeſygele beſygelet/ vnde
1919A-191,34 dirre dinge/ vnde des kovfes der hie vor
1919A-191,35 geſchriben iſt/ ſint gezûg her Johan von
1919A-191,36 Sygerſberg der Dechen/ her Emerche von
1919A-191,37 Schonecke der Schvͦlemeyſter/ her Eberhart
1919A-191,38 der Senger/ her Eberhart der Coſter/ her
1919A-191,39 Otte von Rudenſheim her vlrich von Byckenbach
1919A-191,40 her wernhere von Bolanden/ her Eberhart
1919A-191,41 von deme Steyne/ vn̄ her Engelbreht
1919A-191,42 von Hohenvels Duͦmherren des vorgenanten
1919A-191,43 Styftes zu Meinze/ Min herre her Ludewig
1919A-191,44 von Jſinburg/ Min herre her Godefrid von
1919A-191,45 Brunecke/ Min herre herre her wernher von
1919A-191,46 valkenſtein/ Min Herre her Gerlach von
1919A-191,47 Brûberg/ Min herre her Arroys von Brûberg/
1919A-191,48 Min herre her Sifrid von Eppenſtein/ Min

1919A-192,2 Juncherre Philippes von valkenſtein/ her
1919A-192,3 Philippes der Marſchalc von vrouwenſtein/
1919A-192,4 her Ludewic von Are/ her Billung von Jngelenheim/
1919A-192,5 her Dytherich de Burgreue von
1919A-192,6 Starkenberg·/ her Herman der viceduͦm von
1919A-192,7 Aſſchaffenburg/ her Erenbreht der viceduͦm
1919A-192,8 von Rinekowe/ her Craft von Belderſheim/
1919A-192,9 he Cunrat von Clen/ her Andres von vilmere/
1919A-192,10 her Heinrich friz/ vnde her Cuͦne von Rifenberg
1919A-192,11 der junge/ vn̄ andere biderbe herren
1919A-192,12 die dar zv geeyſchet vnde gewelet wͦrden·
1919A-192,13 Diz geſchach/ vnde dirre brif wart gegeben
1919A-192,14 zu Meinze an der neheſten Mittewochen vor
1919A-192,15 ſante Gregorien dage/ do man zalte von
1919A-192,16 godes geburte Tuſent/ zweihunderet vnde
1919A-192,17 vir vnde Nuncig jar

1919B-190,26 Wir Engelbreht Greve von Cygenhayn
1919B-190,27 Greven Lvdewiges von Cygenhayn ſeligen
1919B-190,28 ſvͦn/ Bekennen an diſeme offenen brive vnde
1919B-190,29 tvͦn kunt/ allen den/ die in gehorent/ oder
1919B-190,30 geſehent/ die izut ſint/ oder die nach vns
1919B-190,31 komen/ daz wir vnſerme lyben herren/ heren
1919B-190,32 Gerharde deme Ercebyſchove von Meinze/
1919B-190,33 deme oberſten kencelere des Riches/ in Dvͦſcheme
1919B-190,34 Lande/ vnde deme Styfte von Meinze/

1919B-190,35 verkouft haben rehte vnde redeliche/ mit
1919B-190,36 willen vnde mit gehenkniſſe/ vnſer lyben
1919B-190,37 Muter/ vnde vroûwen veren Sophyen/ vnde
1919B-190,38 vnſeres bruderes Godefrides/ die Nuweſtad/
1919B-190,39 Borg vnde Stat/ mit allendeme/ daz darzu
1919B-190,40 gehoret/ Dorf/ wazzer/ weide wyſen/ welde/
1919B-190,41 felt vnde acker/ Mulen/ wazzerlauf/ fiſcherie/
1919B-190,42 wiltbende/ Gerihte/ geſuht/ vnde vngeſuht/
1919B-190,43 vnde allez daz/ daz vnſer Selige
1919B-190,44 vater der vorgenante Lvdewig beſezzen hatte/
1919B-190,45 vnde haben vnſerme vorgenanten herren/
1919B-190,46 die ſelbe ſtat/ vnde Borg/ mit allendeme
1919B-190,47 daz darzu gehoret/ geantwrtet/ darumme

1919B-191,2 hat er vns gegeben/ vnde geweret/ zwey
1919B-191,3 vnde zwencig Hunderet marc Colſcherpenninge/
1919B-191,4 vnde bekennen ovch an diſeme ſelben
1919B-191,5 briue/ daz wir die vorgenanten Nuweſtat/
1919B-191,6 Borg vnde ſtat/ mit allendeme/ daz darzu
1919B-191,7 gehoret/ gelihen haben zu rehteme Manlehene/
1919B-191,8 Ditheriche deme Burgreven von Starkenberg/
1919B-191,9 Johanne deme Scholtheyzen von
1919B-191,10 Lorchen/ Hermanne Schelmen/ Cunen von
1919B-191,11 Rifenberg/ Frideriche deme langen von Cube/
1919B-191,12 Frideriche deme Burgreven von Lonſtein/
1919B-191,13 vnde Emerchen Gyſelbrehtes Svͦn von Jngelenheim
1919B-191,14 des Styftes dineſtman von Meinze/
1919B-191,15 vnde geloben daz mit vnſeren druwen daz
1919B-191,16 wir/ vnde vnſer Erben/ dekeinerhande vorderunge/
1919B-191,17 oder Hinderniſſe haben/ oder tvͦn/
1919B-191,18 vnſerme vorgenanten herren/ vnde Styfte
1919B-191,19 offe die vorgenante Nuweſtat/ Borg vnde
1919B-191,20 Stat/ vnde allez daz/ daz darzvͦ gehoret/ vnde
1919B-191,21 geloben ouch an diſeme briue/ daz wir diſe
1919B-191,22 vorgenanten vnſeren mannen/ der Manſchaft
1919B-191,23 ledig ſagen ſollen/ wanne/ ein Ercebyſchof
1919B-191,24 oder der Styft von Meinze daz erkoberet/
1919B-191,25 an den herren/ da die Lehen her rurent/
1919B-191,26 daz die Lehen geeigenet werdent/ deme
1919B-191,27 Styfte zu Meince/ vnde zvͦ eime vrkunde
1919B-191,28 alles des/ daz hie vore geſchriben iſt/ daz
1919B-191,29 daz/ ſtede/ vnde veſte ſi· ſo haben wir diſen
1919B-191,30 brif gegeben/ vnſerme vorgenanten herren/
1919B-191,31 vnde deme Styfte von Meinze/ mit vnſerme/
1919B-191,32 vnſerre Muter/ vnde vnſeres bruderes Godefrides/
1919B-191,33 der vorgenanten/ Jngeſigele beſigelet/
1919B-191,34 vnde dirre dinge vnde des koufes/ der hie
1919B-191,35 vor geſchriben iſt/ ſint gezûg/ her Johan

1919B-191,36 von Sygerberg/ der Dechen/ Her Emerche
1919B-191,37 von Schonecke de Schv̂lemeiſter/ Her Eberhart
1919B-191,38 der Senger/ Her Eberhart der Coſter/
1919B-191,39 Her Otte von Rudenſheim/ Her vlrich von
1919B-191,40 Byckenbach/ Her wernher von Bolanden/
1919B-191,41 Her Eberhart von deme Steine/ vnde her
1919B-191,42 Engelbreht von Hoenvels/ Duͦmherren des
1919B-191,43 vorgenanten Styftes zvͦ Meinze/ Min herre
1919B-191,44 her Ludewig von Jſinburg/ Min herre her
1919B-191,45 Godefrid von Bruͦnecke/ Min herre her wernher
1919B-191,46 von valkenſtein/ Min herre her Gerlach
1919B-191,47 von Brûberg/ Min herre her Arroys von
1919B-191,48 Brûberg/ Min herre her Sifrit von Eppenſtein/

1919B-192,2 Min Juncherre· Phylippes von valkenſtein/
1919B-192,3 Her· Phylippes der Marſchalc von
1919B-192,4 vrouwenſtein/ Her Ludewig von are/ Her
1919B-192,5 Billung von Jngelenheim/ Her Dytherich der
1919B-192,6 Brurgreue von Starkenberg/ Her Herman
1919B-192,7 der viceduͦm von Aſſchaffenburg/ Her Erenbreht
1919B-192,8 der viceduͦm von Rinekouwe/ Her
1919B-192,9 Craft von Belderſheim/ Her Cunrat von Clen/
1919B-192,10 Her Andres von Vilmere/ Her Heinrich friz/
1919B-192,11 vnde her Cune von Rifenberg der junge/
1919B-192,12 vnde andere biderbe herren/ die darzu geeyſchet/
1919B-192,13 vnde gewelet wrden/ Diz geſchach
1919B-192,14 vnde dirre brif wart gegeben zvͦ Meinze/
1919B-192,15 an der Neheſten Mittewochen vor ſante Gregorien
1919B-192,16 dage/ do Man zalte von Godes gebuͦrte/
1919B-192,17 Tuſint/ zwei hunderet/ vnde vir vnde
1919B-192,18 Nuncig Jar

2070-288,32 Wir Gerhart Ertzebiſchof von Meintze dez heligen Riches Oberſter
Canzelar vber

2070-288,33 Tútſche lant/ vnde wir Lantgraue Henrich von Heſſen/ bekennen
offenlichen/ an diſem

2070-288,34 brieue/ vnd tvn kvnt allen den die in an ſehent oder hoͤrent leſen/ daz wir
dar vmbe/

2070-288,35 daz vnſer beider lande/ vnde lute in fride vnd in frvntſchaft beliben/ alſo
vber ein ſin

2070-288,36 komen/ nach vnſer beider frvnde rate/ vnde haben daz geſworn/ vf godes
lichnamen/

2070-288,37 ſtete vnde veſte zvhalden diewile wir bede leben· wir han alſus geſworn/
vnde ſin dez

2070-288,38 vber ein komen· Swaz bruche oder krieges/ vf lovffende wirt/ oder iezvnde
iſt/ zwiſchen

2070-288,39 vnſeren Burkmannen/ vnſern mannen/ vnſern burgeren/ oder vnſeren
luden/ do han wir

2070-288,40 gekorn zv vztragen die bruche/ nach rechte
2070-288,41 vnde ſwaz er dar vber ſeit oder ſprichet/ daz ſvlen wir beider ſit/ ſtete vnde

veſte halden/
2070-288,42 mit guͦten truwen/ an arge liſte/ wir haben oͮch geſworn Jſt daz datz keyner

vnſer
2070-288,43 burcman/ der eygen veſten hat/ einen bruch tvͦt/ vf den anderen/ oder vf

ſin lute/ den
2070-288,44 bruch/ ſol der amtman dez herren/ dem der bruch geſchehen iſt/ verkvnden

dez anderen
2070-288,45 herren amtmanne/ daz er den bruch vf rihte vnd wider tvn heize/ in der zit/

als hie

2070-289,1 nach geſchriben ſtat/ Tete er dez niht/ ſo ſol ez der amtman dez herren/ an
dem der

2070-289,2 bruch geſchehen iſt/ verboden dem vbermanne/ vnde ſwaz der dar vber
ſprichet/ daz ſol

2070-289,3 man beider ſit ſtete halden· vnde wider tete der burkman den bruch niht/
nach heizze/

2070-289,4 dez amtmannes/ oder dez obermannes/ ſo ſol vnſer einer dem anderern
beholuen ſin/ zv

2070-289,5 volgen fur ſin veſten/ vnde ſich zv vnder winden ſines gvͦtes/ vnde ſines
landes/ vnd

2070-289,6 ſiner lute/ als vil vnde als lange/ biz der bruch vf gerihtet werde/ vnde wnſer
keiner/

2070-289,7 den/ der den bruch getan hat/ nimmer me/ zv burkmanne genemen oder
enphahen· wir

2070-289,8 han och geſworn iſt daz einer vnſer geſezzener burkmanne/ einen bruch tete
vf den

2070-289,9 anderen/ oder vf ſin lute/ vz vnſer veſten/ den burckman ſvlen wir ſulich
halden daz er den

2070-289,10 bruch vf rihten muͤzze in einer zit/ vnd vnſer enwedere ſol den/ nimmer me
zv burkmanne

2070-289,11 genemen oder emphahen· Tuͦt och einer vnſerer geſezzener burckman/ ein
2070-289,12 phendunge/ oder einen bruch vf vnſer einen oder vf ſin lute/ vz vnſeren

veſten/ vnde
2070-289,13 wider dar in/ der herre/ vnde ſin amtman ſol den burckman/ alſus halten/

vnde dar zv
2070-289,14 twingen/ daz er den bruch vf rihte/ Tete er dez niht/ ſo ſol der herre/ vz

dez veſten der
2070-289,15 bruch geſchehen iſt/ den bruch ſelbe vf rihten vnde wider tvͦn/ vnde ſol

vnſer keyner den
2070-289,16 ſelben nimmerme zv burkmanne gehalten· wir han och geſworn/ ob keiner

vnſer amtman/
2070-289,17 den ſelben burkman niht alſus hielte/ nach ſiner maht/ daz er den bruch

widertete/
2070-289,18 vnde vnſer einer/ den bruch ſelbe vf rihten mvͤſte/ den amtman/ ſol der

herre abe

Referenzkorpus Mittelhochdeutsch v2.0 (https://linguistics.rub.de/rem) 37

https://linguistics.rub.de/rem


M551: hessische Urkunden des 13. Jh. Diplomatischer Lesetext

2070-289,19 tvͦn/ vnde vnſer keiner ſol den nimmerme zv amtmanne genemen/ wir han
och geſworn/

2070-289,20 geſchehe vnſer einem/ oder ſinen luten/ von ieman kein roͮp/ oder kein
ſchade/ daz ſol

2070-289,21 dez herren amtman/ dem der ſchade geſchehen iſt/ oder der herre ſelbe ob
er in lande

2070-289,22 iſt/ dem anderem herren/ oder ſinem amtmanne/ verboden vnde
verkunden/ daz er den

2070-289,23 mane/ der den ſchaden getan hat/ daz er daz vf rihte vnde wider tvͦ/ als hie
nach geſcriben

2070-289,24 iſt· wrde der ſchade niht widertan/ ſo ſol dez herren amtman/ dem der
ſchade

2070-289,25 niht geſchehen iſt/ alle ſines herren amtlude vf ſinen burgen vn̄ veſten/ vnde
alle ſine lute

2070-289,26 vn̄ alle ſine ſtete/ manen vn̄ heizzen vn̄ gebieten bi ſines herren hulden/ daz
ſi deme/ der

2070-289,27 den ſchaden getan hat/ wider ſagen ſinem libe vn̄ ſinem gvͦte/ vn̄ ſin vinde
ſin/ in gelicher

2070-289,28 wiſe/ als/ der herre/ dem der ſchade geſchehen iſt· vnde vnſer keines
amtman/ noch keyne

2070-289,29 vnſer ſtete/ oder burger darnach ſo ſis gemant werdent/ ſulen den/ der den
ſchaden getan

2070-289,30 hat/ huſen oder houen/ vnde begriffent ſin oder ſehent in/ in vnſeren
burgen/ oder in

2070-289,31 vnſeren ſteten/ der amtman oder vnſer burgere/ ſo ſvlen ſi in vahen/ vnd
antwrten dem

2070-289,32 herren/ dem der ſchade geſchehen iſt· verbote vnde verkunte och vnſer eines
amtman/

2070-289,33 niht/ dez anderen herren ſteten/ vnde burgen/ den ſchademan/
innewendich fierzehen

2070-289,34 tagen dar nach ers gemant wirt/ ſo ſol der ſelbe amtman/ ob ers/ von dem
Obermanne/ vberſeit

2070-289,35 wirt/ den ſchaden ſelbe vf rihten/ dem klagere/ vnde ſol allez ſin guͦt/ dem
anderen

2070-289,36 herren antwrten/ biz er ſines ſchaden nach kome· vnde ſol vnſer keiner/ den
ſelben amtman/

2070-289,37 nimmerme zv amtmanne gehalten noch emphahen· wer och daz/ daz keine
vnſer

2070-289,38 ſtete/ der von vnſerm amtmanne der ſchade verkundet wirt/ den ſchademan
niht vienge

2070-289,39 oder vf hielte/ ob ſi in ſehen oder weſten bi in oder wzwendich do ſi in
vermoͤhten/ die

2070-289,40 ſulen dem herren/ dem der ſchade geſchehen iſt/ hundert mark phenninge
ſchuldik ſin/ dar

2070-289,41 zv ſulen wir ein ander beholfen ſin/ mit guͦten truwen/ daz wir vnſer ſtete
alſus halten/

2070-289,42 daz ſi die phenninge geben mvͤzzen ob ſis niht gerne geben/ nach vnſer
beider frume

2070-289,43 vn̄ nutze/ wir han och gelobet vn̄ geſworn/ ob cheyne vnſer burgere von
vnſer einem/

2070-289,44 vnde zv dem anderen varen wil/ der ſol komen vn̄ varen/ als her reht iſt
geweſen/ vn̄

2070-289,45 von alder gehalden iſtWir han och beidenthalp geſworn vf godes lichamen/
vn̄ tvͦn

2070-290,1 daz kunt allen den die lebent/ daz/ wir/ ſvnder als da vor von burkmannen
vn̄ von

2070-290,2 burgern geſchriben iſt/ ein ander beholfen ſulen ſin/ gein aller menlichem
die nu lebet/ mit

2070-290,3 aller vnſer maht/ mit ganczen truwen/ diewile wir bede leben/ an daz
Roͤmſche riche.

2070-290,4 Wir han och geſworn/ ob vnſer einer den anderen an ſprichet vmbe helfe/
oder ſinen

2070-290,5 amtman/ der ſol dem anderen komen/ innewendich landes/ mit hundert
ritteren vn̄ knehten/

2070-290,6 oder mit aller ſiner maht ob ers bedarf/ vf ſin ſelbes koſt/ vn̄ verluſt· Jſt aber
daz vnſer

2070-290,7 einer/ den anderen fvͤren wolde/ vz wendich ſines landes/ ſo ſol er ime/ vn̄
ſinen luten/

2070-290,8 koſt geben/ vnde ſol vnſer igelicher varen/ vf ſin frume vn̄ vf ſinen ſchaden/
als da

2070-290,9 vor geſchriben iſt· wir han och geſworn/ ob vnſer einer den anderen verbote/
oder ſin

2070-290,10 amtman vmbe helfe/ der ſol im komen/ mit hundert mannen/ oder mit
aller ſiner maht

2070-290,11 innewendik dem mande/ darnach ez ime verbodet wirt/ were aber vnſer
einer vzer

2070-290,12 lande gevarn mit luten/ oder daz ime ehaftige not beneme/ daz ſtet ane vare
zwiſchen

2070-290,13 vns beiden/ doch ſol vnſer iegeliches amtman/ als er verbot wirt dem
anderen zv helfe

2070-290,14 komen/ vn̄ czv zogen/ mit aller der maht/ die er gehaben mak/ als vor
geſchriben ſtet· wir

2070-290,15 han och dez geſworn/ were daz wir mit ein ander/ oder vnſer lute/ ein burk
oder

2070-290,16 ein hus/ gewnnen/ die ſulen wir mit einander brechen/ oder mit vnſer
beider willen

2070-290,17 behalten ez ſi danne ſo getan veſten/ oder guͦt/ daz von alder vnd von erſte
vnſer

2070-290,18 eines ſi geweſen/ daz ſol der herre wider nemen/ vn̄ ſich dez wider
vnderwinden vriliche/ an

2070-290,19 alle anſprache dez anderen· Ez iſt och geſworn von vns beiden/ ſtriten wir
mit vnſeren

2070-290,20 vinden/ vnde viengen die/ die hobtman dez ſtrites/ vnde herren/ die vanier
weren/ die

2070-290,21 ſulen wir gelích mit einander haben/ Die andern ritter vn̄ knehte/ oder
ander lute/ die

2070-290,22 da gevangen wrden/ die ſvlen wir mit ein ander teilen/ dar nach/ als vnſer
iegelicher

2070-290,23 vil lute hat. wir han och geſworn/ hete ich der lantgraue einen burkman
der ieman

2070-290,24 helfen wolde/ wider minen herren von Meintze/ iſt der min geſezzen
burkman/ den ſol

2070-290,25 ich vz wiſen mit wiben vn̄ mit kinden/ vnde ſol ſin vint ſin gelich/ als der
biſchof/ wenne

2070-290,26 aber der der kriech verſvͤnet wrde/ ſo mak ich den burkman wider nemen
ob ich wil.

2070-290,27 Daz ſelbe ſulen wir der Erzebiſchof von Meintze hin wider tvͦn/ in glicher
wiſe· wir han

2070-290,28 och geſworn dez/ daz vnſer keiner dez anderen guͦt kovffen ſol/ daz von ime
rvͤret/

2070-290,29 an ſin wizzen vn̄ an ſin gunſt/ noch buwen vf dez anderen eigen/ an des
anderen gunſt

2070-290,30 vnd an ſin wizzen· wir han och geſworn/ ob einer vnſerer amtman/ von dez
anderen

2070-290,31 amtmanne verbodet wirt/ vmbe bruche oder vmbe ſchaden/ den bruch oder
den ſchaden

2070-290,32 ſol der ſelbe amtman vf heizzen rihten/ darnach ers gemant wirt innewendik
ahte tagen/

2070-290,33 vnde tete dez der amtman niht/ dar nach ſol ime der oberman daz kvnden
vn̄ gebieten/ daz

2070-290,34 er den ſchaden heizze vf rihten binne vierzehen tagen/ vn̄ tete des der
amtman aber

2070-290,35 niht/ der Oberman ſol den herren manen dez amtman daz verſumet hat/
vn̄ verkunden

2070-290,36 ſelbe/ oder mit ſinem gewiſſen boten/ daz er den ſchaden vn̄ ſogotanen
bruch wider tvͦ/ in

2070-290,37 eynem mande/ darnach ers gemant wirt/ ſwo er in ſinen veſten iſt· Tete
aber vnſer

2070-290,38 eyner/ dez niht/ der ſelbe/ ſol truwelos/ vnde meyneidik ſin/ vnde ſol dem
andereme

2070-290,39 Tuſent mark ſchuldik ſin/ Koͤlniſcher phenninge/ dri haller vor einen
phennik/ vnde zv

2070-290,40 eynem vberphande ſo git vnde ſetzet vnſer eyner dem anderem/ wettere/
vnſer beider

2070-290,41 dorf/ mit allen dem/ daz dar zv hoͤret/ ob vnſer eyner an dem anderem
breche oder ſin

2070-290,42 amtman/ als da vor geſchriben ſtat· vnde wir/ dez amtman daz getan hat/
ſulen vns/ allez

2070-290,43 ſines gvͦtes vnder winden/ vn̄ ſol da von den ſchaden gelden/ vnde vnſer
keyner ſol den

2070-290,44 ſelben nimmerme zv amtmanne genemen noch emphahen· wir han oͮch
geſworn/ vnde

2070-290,45 gelobet mit truwen/ ob in vnſer eynes lande/ ein geſchrey wrde von ieman/
durch dez

2070-290,46 landes not vn̄ vnſer eynes amtman/ dez anderen amtman daz verbote mit
gewiſſen boden/

2070-291,1 oder mit briuen/ allen ſinen ſteten vnde Burkmannen/ luten/ vnde
gerihten/ vnde volgte/

2070-291,2 die ſtat niht/ mit aller irer maht/ als ſi der amtman hieze/ ane vare/ die
ſelbe ſtat/ ſol vns

2070-291,3 hundert mark schuldek ſin/ phenninge/ geliche vnder vns beyde zv teilen
vnde ſol

2070-291,4 vnſer eyner dem anderem beholfen ſin/ mit gvͦten truwen/ ane vare/ wider
die ſelben

2070-291,5 burger/ ob ſi ſich da wider ſetzen wolden daz ſi vns/ die phenninge/ mvͤzzen
geben vnde

2070-291,6 leyſten· wirt aber der amtman vnſer eynes/ vber ſeit/ von dem Obermanne/
daz er/

2070-291,7 durch haz/ oder durch liebe/ oder durch welicher Hande ſachen/ vnſeren
burkmannen/

2070-291,8 mannen/ ſteten/ vnde gerihten/ die volge niht verbodet hatte vn̄ verkindet/
oder ſelbe

2070-291,9 níht gevolget hette/ der ſelbe Amtman ſol den ſchaden ſelbe vf rihten vnde
gelden/ vnde

2070-291,10 ſulen wir/ dez amtman er geweſen iſt/ zvhant von ſinem amte entſetzzen/
vn̄ abe tvͦn/

2070-291,11 vn̄ vnſer enwederer/ ſol den ſelben/ nimmerme zv amtmanne gewinnen/
oder nemen

2070-291,12 Wir han och dez geſworn/ ob einer vnſer burkman durch muͦtwillen/ oder
von ſwelicher

2070-291,13 hande ſachen/ von vnſer eynem/ zv dem anderem varen wolde/ der ſol
komen/ alſo ledik

2070-291,14 vn̄ vnuerworren/ daz er dekêyne vorderunge oder anſprache haben mvge/
oder habe/

2070-291,15 noch/ von dem herren/ von dem er vert/ oder ſinen burckmannen- mannen
oder

2070-291,16 luten- vnde alledie wile er/ kein anſprache oder geyn vnſer keinem oder
vnſeren

2070-291,17 burkmannen- mannen oder luten haben wil- ſo ſulen wir ſin niht emphahen
zv burkmanne/

2070-291,18 wir han och geſworn daz ob vnſer eynes gerihte/ daz gemanet wrde niht
2070-291,19 volgte/ mit aller ſiner maht/ nach ſines amtmannes gebot/ ez were danne

durch libes
2070-291,20 not/ durch jugende/ oder durch alder/ daz kvntlich were/ vz dem gerihte

iederman/ der
2070-291,21 niht gevolget hat vz dem gerihte/ ſol geben zv bvͦzze vn̄ ze pyne/ ein phunt

frankenfurther
2070-291,22 phenninge/ vnde die phenninge ſulen· werden [.........] vnſer beider

amtluden/

2070-291,23 vnder ſich geliche zv teylen· Envolget aber einer vnſerer burckmane niht/
als er verbodet

2070-291,24 wrde/ vnde in de[s] der Oberman beſeyte- dem ſol der herre/ dez Burkman
er iſt/ vrlovb

2070-291,25 geben/ vnde vnſer keyner ſol den ſelben nimmerme zv burkmanne
emphahen/ vnde ſol

2070-291,26 der herre/ mit ſinem burclehen tvͦn/ ſwaz er wil/ vnde die volge ſol er och
niht tvͦn/ wan

2070-291,27 zv einem geſchreye/ durch dez landes not· wer och/ daz vnſer eines
Burckman/ Man

2070-291,28 oder burgere/ phendit vmbe Cinſe/ vmbe phaht/ oder vmb ein wette/ der
hat niht verbrochen

2070-291,29 gein dem anderem/ vn̄ daz daz ſtete/ vn̄ veſte belibe/ ſo han wir geſworn
2070-291,30 vn̄ tvͦn daz kunt allen den/ die nu lebent/ daz wir in den ſelben vnſeren

fride/ vn̄
2070-291,31 ſchirme/ genomen han/ vn̄ nemen alle vnſer burkman/ man/ Burgere/

ſtete/ vn̄ lute/ vn̄
2070-291,32 och doͤrfer/ vnde gerihte/ Phaffen/ vnde kloſter/ die in vnſer beider gerichte

vnde lande
2070-291,33 gelegen ſint/ alſo/ daz wir in beholfen ſulen ſin/ nach dem Lantfride/ vn̄

och vnſer amtlude/
2070-291,34 vn̄ beſchirmen/ gegen den/ die ir libe/ vn̄ irem gvͦte vnrehte vn̄ gewalt

wolden
2070-291,35 tuͦn Diere brief wart geben zv marpurg· an ſante Nicolawes tage/ Do man

zalte von
2070-291,36 gotes geburte· Duſent zwei hundert vn̄ fier vn̄ Nuntzich jare.

2462-523,16 Wir Adolf von godes gnaden ein Romechs kunig al wege ein merere dun
kunt/

2462-523,17 allen den/ die diſen breif/ ſehent/ oder horent leſen/ daz Heinrich[e]
Lantgraue[n] [von] Heſſen/

2462-523,18 vnſereme furſten/ vndeHeinriche ſime ſuͦne/ deme jungen Lantgrauen/ ein
dag vor uns

2462-523,19 wart gegeben/ mit vrteile/ an den Dinſtdag vor Sancte vlriches dage vmme
die deilunge/

2462-523,20 vnde deu Muͦtſcare/ alſo her mit ſinē kinden h[a]t gedan/ des ſint ſi
beiderentalp/ mit

2462-523,21 geſamenter vrteile fon gerithe geſceiden/ alſo/ daz ſich Heinrich der junge
Lantgraue/

2462-523,22 hat verſczigen/ des Deiles zu Heſſen/ wande her daz Deil/ zu Marcburg/·
Gruͦnemberg· dar

2462-523,23 zu der walt zu vlricheſtein horet/· Geyzen· Merlowe· Hohemburg·/
Nordecken/· Beidencap·

2462-523,24 Frawemberg/· Wettere/ darzu daz BurchHuͦlz/ horet/ vnde allez daz/ zu
den forgeſprochenen

2462-523,25 feſten horet/ iz ſiMan·ManleHen/Lehen· oder anderes waz dar zu horende
2462-523,26 iſt/ gecoren hat/ an der vorgenanten Muͦtſcare/ vnde Deile/ jz en were dan

alſo vile/

2462-523,27 daz ime daz Deil/ zu Heſſen/ anderwerbe/ von Erbeſcaf anegeuele/· Jz iſt
aug vor vns

2462-523,28 irdeilet/ daz der alde Lantgraue/ sol incruͦden/ vnde incummeren/ ſiner
Erſten/ kinde

2462-523,29 deil/ von/ weme/ oder wa/ iz becummeret iſt/ oder viranderet/· Auch wart
for vns/

2462-523,30 irdeilet von wilichen ſachen/ daz deil/ daz Otten/ des jungen Langrauen
Heinriches bruͦder

2462-523,31 werden ſulde· ledeg wuͦrde/ daz daz zu bezerenme rethe/ werden ſulde/ vnde
geuallen

2462-523,32 vffe· Heinrichen den vorgeſprochenen jungen Lantgrauen/ ſinen bruͦder/
dan anderes vf

2462-523,33 iemannen/ want iz/ ein ſament guͦt iſt/ daz ſelbe ſol geſcehen den leſten
kinden mit der

2462-523,34 deile zu Heſſen/· Aug ſol der alde Lantgraue/ ſcaffen/ daz frowe Meze
thederich/ ſin

2462-523,35 huſfrowe/ vnde ir kint/ ſementlich· virſczihen vf daz deil zu Marchburg
vnde waz dar

2462-523,36 zu benennet iſt/ an der deile vnde Mutſcare/ alſo do vor geſcriben iſt/ Diſer
breif iſt

2462-523,37 gegeben/ zu frankenfurt/ an Sancte vlriches dage do man sczalte von godes
geburte

2462-523,38 Thuſent· zweihunderet/ Nunzech/ vnde indem seſten jare/ vnſeres Riches
in deme

2462-523,39 ·wnften jare·

2772-128,6 Wir Graue Otte von Eberſtein bekennen an diſeme gegenwordege briue/
allen den/

2772-128,7 dı ͤ ınͤ ſehent oder horint leſen/ Daz wir han vorkout vnſerm liben heren
lantgrauen heinrich

2772-128,8 von heſſen/ vn̄ vnſer frowen Mechidi der Langrauinnen vn̄ iren kinden/
Grebenſtein mit

2772-128,9 deme gerichte/ vn̄ mit alme daſ dar zuͦ gehoͤrit/ an luten/ guden/ holze/
waſſere/ weide/

2772-128,10 vn̄ mit alme daſ dar zuͦ gehorit/ Daſ wir ſuͦlin deſ ſin rechte were ſin/ wir
bekennen

2772-128,11 ouch daſ wirſ han geligen drien ſinen burg mannen/ hern Tammen von
alnhuſen/ hern

2772-128,12 willekinde haſen/ vn̄ hern Johannen Riteſel/ alſo lange bıſͤ wirſ ien/
gemachen/ vnſerme

2772-128,13 vorgenanten herren lantgrauen heinrich/ vnſer frowen Mechildi der
langrauen vn̄ ern

2772-128,14 kinden/ von deme heren/ von deme ſis mit eren haben mogint/ Des gebe
wir diſen briph

2772-128,15 zuͦ eime vrkunde/ mit vnſerm ſigele vorſugelt/ Dirre Brif war gegeben zuͦ
kaſſele/ Duͦ

2772-128,16 man zalde von godeſ geburten/ Duſent Jar swehundir iar/ Jn deme ſibende
iare vn̄

2772-128,17 Nuzec/ An deme ſuntage nach ſente Bartholomewſ/ Tage deſ heyligen
swelfboden

2878-194,29 Jch heinrich von Rumerode/ Marſcalc des edilen furſten Lantgrauen
heinriches von

2878-194,30 heſſen vn̄ Mechthild min elige wirten/ bi kennen an diſeme Gegenwertigen
bribe allen

2878-194,31 den di nu ſint vn̄ her nach kumen/ di in horint leſen vn̄ ſehent/ Das wir
beide mit

2878-194,32 geſamtirhant vnde mit guten willen ſamthapht vnſen erben/ vf ge geben
han/ eigentliche

2878-194,33 das hus hirzberg· vnde den berc· vn̄ das dar zuͦ gehorit· vnſirme lieben
Lantgrauen heinrich

2878-194,34 von heſſen deme vorgenanten/ vnſer lieben vrowen Mechtilde der
Lantgrauennin ſiner

2878-194,35 elichen huſfrowen· vn̄ iren zwein beidir erben· vn̄ daſ han von in widir in
phangen· zuͦ

2878-194,36 rechtime lehene· vnde das wir ınͤ ge ſworin han zuͦ den heiligen Das/ das
huſ hirzberg·

2878-194,37 Der berg/ vnde das dar zu ge hoͤrit/ alſo da vor ge redit vnde ge ſchriben
iſt/ ırͤ rechtlicheſ

2878-194,38 eigen iſt vnde ſin ſal/ vnde ırͤ offen huſ/ vnde ırͤen beiden kinden be holfen
mit ganzen

2878-194,39 vn̄mit guden trwen/wider allen den/ dı ͤ ınͤ leide wollin tun/ vnde be ſwerin/
Glicher wiſe

2878-194,40 alſe andir ir eigen hus/ were aber daſ/ Das wir mit tode abe gen/ daſ got
nicht

2878-194,41 ınͤ wolle/ so ſolen vnſer kint alle dieſe vorgenanten rede ſtete vn̄ ge trweliche
halden/

2878-194,42 vnde von vnſerme heren deme Lantgrauen von heſſen· vn̄ von vnſer vrowen
Mechtilde

2878-194,43 d͛ lantgravinnen den vorgenanten· diſe vorgenanten lehin ınͤ phahen· Ginge
ouch vnſer

2878-194,44 here d͛ Lantgraue mit tode abe/ odir vnſe vrowe/ M/ lantgravinnen/ ſo ſole
wir lebe

2878-195,1 wir/ ſin wir abir tot/ ſo ſulen vnſer kind͛/ diſe vorgenanten lehen inphahen
von ırͤen

2878-195,2 beiden kinden/ dı ͤ ſı ͤ mit ein and͛ hant· vn̄ halden ge trweliche alle dı ͤ rede dı ͤ
hi vor

2878-195,3 ge ſcriben ſtat Dirre rede allir geben ich heinrich Marſcalc zuͦ bekentniſſe/
diſen brif mit

2878-195,4 minē inſigel/ vn̄ mineſ ſwag͛s hern w͛nheriſ von weſterburg· dı ͤ obir dirre
rede waſ

2878-195,5 vorſigelt/ An dirre rede waſ/ Johan Riteſel· G͛lach von Griffede/ heinrich
zolnere/ vn̄

2878-195,6 andirſ manic biderbir man/ Dirre brif wart gegeben/ duͦ man zalten von
goteſ gebuͤrte/

2878-195,7 Duſent iar/ Zweihundirt iar/ Jn deme achte vn̄ nvnzigeme iare

3067-311,38 wir steffan van godes gnaden ein abbet zuͦ Lympurg· vn̄ der Conuent
gemeine

3067-311,39 alda· veriehen vns vor allen den di diſſen brief horen vn̄ ſehen· Daz Johan
van wͦnecken

3067-311,40 geheizen· mit gehancniſſe· Gerdrude siner wirten· vn̄ siner erben· einen
zehenden· den

3067-311,41 her vn̄ sin bruder peter ein foyt was zu wͦnecken zu Durenkeim dar vmbe si
man waren

3067-311,42 des godeſhuſes zu Nuwenburch gekhauft hatten vmbe den Probeſt steffan
van Nuwenburch

3067-311,43 vmbe zwenzich vnde hundert Marc hant durch fruntſchaf vn̄ durch gunſt
vmbe

3067-311,44 die vore genanten phenninge wider gegeben deme probeſte Helferiche vn̄
deme godeſhuſe

3067-312,1 zu Nuwenburch· Durch di fruntſchaf· vnde veriehe auch wir vns· daz wir
deme vore

3067-312,2 genanten Johanne vn̄ sinen erben· han gelihen vnſer guͦt zu Eychene· van
nv· ſancte

3067-312,3 peteres dage vber ein vn̄ drizich jar· alſo daz her· oder sine erben alle iar·
vns ſullen

3067-312,4 geben van deme ſelben gude NivnzehenMarc phenninge· genger· vn̄ geber·
Der ſullen

3067-312,5 zwelif Marc geuallen an ſancte Johannes dage alſer anthaubtet wart/ vn̄ dar
nach siben

3067-312,6 Marc· an ſancte andreas dage· vn̄ auch mit alſolicheme vnderdinge· obeder
vore genante

3067-312,7 Johan in den Jaren verwore· des got nit wolle· daz sin sun heinrich· daz guͦt·
zu den

3067-312,8 selben Jaren· vn̄ vmbe den selben pacht oder zins rowecliche sal beſitzen·
vn̄ obe der

3067-312,9 heinrich vervuore oder di werlt durch got begebe· der dar nach daz aldeſte
erbe ſi·

3067-312,10 daz werlich iſt· sal daz ſelbe recht haben zu deme gude· vmbe den pacht· vn̄
zu den

3067-312,11 ſelben iaren· vn̄ furwerter veriehe wir deme aldeſten erben Johannes· biz daz
die ein

3067-312,12 vn̄ drizich Jar vz khumin· auch mer veriehe wir vns· obe Johanne oder ſinen
erben

3067-312,13 vffe deme gude ſelbe zu sitzene nicht enfuge· daz her Johan oder sine erben
daz verlantſidele

3067-312,14 sullen· daz iſt mit vnſer verhancniſſe· vn̄ daz her Johan oder ſine erben daz
3067-312,15 gut halden sullen in bulichen buwe in dorf· vn̄ velde· vn̄ daz wir vnſes

pachtes allewege
3067-312,16 zu eineme erben sullen warten· vn̄ daz Johan oder sine erben verrichten ſal

geyn den

3067-312,17 foyden· vn̄ geyn den herren alle di recht· die man dar vz forderet· vn̄ wanne
diſe ein·

3067-312,18 vnde drizich Jar vz khument· daz Johan oder sine erben· die kheine
anſprache sullen

3067-312,19 haben zu deme buwe· Daz her Johan oder ſine erben diſen brief· vn̄ diſe rede
ſtede vn̄

3067-312,20 veſte halden· des setzet her vns diſe burgen· herren sybolden van
heldebergen· heren

3067-312,21 eckeharten van bleychenbach· heren sybolden den Jungen van heldebergen
die Rittere·

3067-312,22 vn̄ Cunraden furholze geheizen· Diſe herberen liude ſint alſo burgen wrden·
ob vns an

3067-312,23 dirre vore geſcribenen rede bruch wrde· daz si zu wͦnecken sullen varen· in
eine herberge·

3067-312,24 vn̄ alſo lange leyſten· biz daz der bruch vf gerichtet werde· vn̄ furbaz vmbe
die viſcherie

3067-312,25 zu eychene· daz vns di dienen sal· oder vnſerme kemerere alſo lange· alſo
wir zu

3067-312,26 Nuwenburch ſin· vn̄ dar nach sprechen wir auch· daz man vns vnſeren pacht
oder zins

3067-312,27 ſal antworten zu Magenze in die ſtat· ane allen vnſeren ſchaden· mit
verbuntniſſe· vnſer

3067-312,28 vore genanten burgen· Mer iſt her zu geleget· Jſt ez daz der selben burgen
einer ſtirbet·

3067-312,29 daz got ferbide· so sal vns der vore genante Johan· oder ſine erben in deme
mande

3067-312,30 nach des ſelben dode· einen alſo guden burgen ſetzen· alſo der was· der da
dot iſt· were

3067-312,31 iz aber· daz ez nicht geſchehe· wanne die anderen burgen gemanet werdent
fon des

3067-312,32 stiftes wegen· von Lympurch· so sullent sie varen zu wͦnecken in eine
herberge· alſo

3067-312,33 da vor geſprochen iſt· vn̄ sullent alſo lange leyſten· biz daz vns ein alſo guͦt
burge gegeben

3067-312,34 werde· alſo der was· der da dot iſt· vnde daz diz ſtede· vn̄ veſte verlibe· des
3067-312,35 geben wir der abbet vn̄ der conuent vnſer Jnſigele vber diſen brief· wir vlrich

ein herre
3067-312,36 van haynowe durch bede des abbetes vn̄ des Conuentes van Lympurch· vn̄

Johannes
3067-312,37 van wͦnecken han gegeben vnſer Jnſigele vber diſen brif· wir der schultheize

vn̄ di
3067-312,38 scheffenen van frideberch· durch bede dirre vorgenanten· geben wir vnſer

Jnſigele vber
3067-312,39 diſen brif· Dirre brif iſt gegeben· vnde geſcriben nach der geburte vnſers

herren Duſent
3067-312,40 Jar· zwey hundirt Jar· vn̄ achte vn̄ Nivnzich iar· an deme abende vnſer frowen

alſo
3067-312,41 si geboren wart-

3451-538,31 Wir heinrich vnde Reynhart graven fon willenauwe virjehen an diſme
geinwortgin

3451-538,32 brieue daz wir gvtliche vnde genzliche vrzihen vf alſoliche vorderunge alſe
wir hatten

3451-538,33 vf vnſeren oheim vlrichen fon hannawe vm al ſolich erbe alſ vnſ annevallen
ſolde fon

3451-538,34 vnſer muter wegen ſinner ſweſter wande wir waren vnſerſ rechteſ zvz ymme
gegangen

3451-538,35 alſo daz her vnd philppeſ fon mynzenberc vnde bruder reinhart vnſer oheim
ſin brvder

3451-538,36 ſich ſolde irvarn vm alleſ vnſer reth· vnde ſie irvarin han vnde geſprochen
daz wir nith

3451-538,37 rechteſ inhan ander vorderunge wande vnſer muter etot war dan ir vater
oder ir muter

3451-538,38 vnde eigen vnde erbe billicher vellet vfe den neſten erben dar vme virzihen
wir gvtliche

3451-538,39 vf alle vorderunge die wir zvz ime haben Moethin fon erbeſ wegene oder
wanabe iſ

3451-538,40 andreſ were· iz inqueme dan alſo deſ got nith inwoelle daz her abe gienge
an erben

3451-538,41 so ſin wir die neſten erben her inwoelle iz danne machin anderſware bi
lebendeginde

3451-538,42 libe· hernach ſa verjehen auch ich vlrich fon hanauwe wande ich gernne
vnde gutliche

3451-538,43 allewege wil helfen vnde raden minner ſweſter kinden heinrich vnde
reinhart graven

3451-538,44 fon willenauwe alſ iz auch billich iſt vnde gutlich iſt· daz ych virzihin vfe·
XIIII· hundirt

3451-538,45 marc damit ich virgolden han ir vnde irſ vaderſ ſholt daz ich wol cuntliche
vurbrengen

3451-539,1 mac die ſie mir gelobet wider zelegene· vircihen vnde vffe alle andre vordēge
Jich

3451-539,2 ſprechen auch daſich ſal vf rithten in dirre Jareſt friſt irre muter widemen
vnde dar uvr

3451-539,3 bewiſen achzik marc geldeſ die ich avch lueſenmac ſwanne ichwil cemal odir
wie ich

3451-539,4 mac alſo daz ich vmme hvnderet marc vur· X· marc geldeſ ledec werden Diſe
rede vnt

3451-539,5 diſe beſcheidunge die geſchach an vnſer vrauwen abende der erſten in der
broudre

3451-539,6 kirchin fon ſante Johanneſze zu rudinckeim· deſ iſt gezvc der erebere appit
heinrich der

3451-539,7 vurſte fon volde vndeMin her philippeſ fon minzenberc vnde min her vlrich
von hanauwe

3451-539,8 vnde mjn her behtolt fon liſberc vnde mjn her reinhart vnde mjn her
heinrich die

3451-539,9 zwene fon wilennauwe vnde der cŪmandure fon rudinckeim deſ bruder fon
helfenſtein

3451-539,10 vnde fon wilenauwe gerlach fon rorebach Johan ſin ſvn cvnrat fon clien
cvnrat fon morle

3451-539,11 Rvdolf fon dvdelenſheim rvprath fon carben ſcholteiſe heinrich fon
frankinfurt hartman

3451-539,12 wigant rvprath die dri gebrudre fon den bucheiſ Johan fon den waſen
hartman von

3451-539,13 dudelinſheim wortwin fon babinhuſen diedierich viol cunrat fon doruelden
heinrich fon

3451-539,14 ebirſtein giſe fon ebirſberc mjn hiere brudir reinhart minſ hieren bruder von
hanauwe.

3451-539,15 vnde ander manic bierbe man beide ritre vnde knethe· vnde paffen vnde
leien· ſit diſe

3451-539,16 rede alſvſ iſt vn diſe beſcheidunge inſchvzen mime hieren hern vlriche fon
hanauwe

3451-539,17 geſchehen iſt vnde ſinnir ſweſter kinden mȷm̄e hern heinriche vnde hern
reinharte ſinen

3451-539,18 brudre· ſa hant Min hieren her vlrich fon hanauwe vnde her philippeſ fon
mjnzenberc

3451-539,19 vnde mjn her heinrich fon wilenauwe vnde mjn her reinhart ſin bruder vnde
mjn her

3451-539,20 betholt fon liſberc zu eime rethen vrcunde vnde zv einner ganzen bewerunge
ir ingeſigele

3451-539,21 an diſen brief gehangen· dirre brief wart gegeben in der cit da vnſ hieren
geburt

3451-539,22 ſtunt an· M· Jaren vnde an· II· C· Jaren vnde in deme nŪne vnde
nunzegeſten Jare

3566-611,41 Dem erſamen man brud͛ Con[r]ade von Hornecke kelner zv Marburg odir
brud͛

3566-611,42 Frideriche von ſalzberg/ gruzen ich brud͛ Ditmar von Gemunden mit allin
truwin

3566-612,1 ingote· Jr ſult wizzen daz ich wil gote klagen vn̄ ivch vn̄ allin den bruderen/
diewil

3566-612,2 ich leben/ daz die herren vonMarburg alſo vmbiſcheidinliche an mir arman
hant giworbin/

3566-612,3 vn̄ wil ivch biten mit allin truwin/ daz ir den huſcomdur manit unde bitet
daz

3566-612,4 er mir biholfin ſie/ ſwo er kunne od͛ muge antwed͛ gegin franken od͛ gegin
elſazen

3566-612,5 oder gegin niderlant da man doch muze brud͛e ſenden/ wande ich w͛liche
des landis

3566-612,6 niht v͛mach/ vn̄ vngerne zv erfurte bin durch ſoliche ſache daz ich des luͦftis
niht

3566-612,7 geliden mac vn̄ durch mangirhande ſache die ſich zv ſcribene niht vugen/
Den andirn

3566-612,8 brif ſendit brud͛ petre von kobelenze ſo ieman zv menze vare daz man in
vurwert

3566-612,9 br[u]der petre antwurte des [b]iten ich [iv]ch mit allin truwen/ vn̄ alliz daz
i[r] [........] [m]ugit

3566-612,10 gitun/ daz i[ch] von [diſeme] [la]nde g[eg]in dem rine wid͛ komen [.........]
ich ivch gitruwe[.]

3566-612,11 ge[...] ivch/ Bruder Conrade von Hor[necke] odir bruder Friderich[e] dem
[.....] ob bruder Conrad niht de [.....]

3566-612,12 Den latin brief
3566-612,13 antwurtit hern
3566-612,14 Rudolfe rauſte[in]
3566-612,15 [d]en andirn her[n]
3566-612,16 wilhelme·

N172-136,19 Jſta ſunt bona domini Erkenboldi in Byſchofheym Ein zweitel in den
ſtrengen uͤffe

N172-136,20 hoyge Jtem ein morgen uffer owe hern Helfriges Jtem ein halb morgen uffe
der ſelben

N172-136,21 owe Jtem ein halb zweitel neben Coſthemer wege. Jtem ein halb zweitel
uffe die gewande

N172-136,22 uffe den ſe Jtem anderhalb morgen uffe Hunemanſ path Jtem ein halb
morgen uffe

N172-136,23 Buwenſhemer wec Jtem ein zweitel zu ende den Edichgen Jtem ein halb
zweitel zu

N172-136,24 Buche ſe bime ſulteheizen Jtem ein halb zweitel durch den Berlach ſe Jtem
ein halb

N172-136,25 morgen uffeme lache bule Jtem ein morgen uffe tife lache Jtem ein virtel
uffe varwegiſ

N172-136,26 gewande Jtem ein morgen zu dicken erden Jtem ein zweitel zu Eterſbule
Jtem zwei

N172-136,27 zweitel zu Slanchen. Jtem ein halb zweitel in Hartungeſ ſe Jtem ein halb
morgen in

N172-136,28 der mitelwande Jtem ſextehalb virteil zu ſwerze grabe Jtem ein zweitel am
geren Jtem

N172-136,29 ein halb morgen an Haſelberge Jtem ein morgen uffe Beyerſ wiſen Jtem ein
halb zweitel

N172-136,30 in der mitelwande Jtem in Selfurter velde ein morgen zut ofez gemerke Jtem
ein plez

N172-136,31 an ſulteizen niderſtē houe Jtem anderhalb morgen an Selfurter gemerke
Jtem ein halb

N172-136,32 morgen oberen burwec Jtem ein halb zweitel uffe de achzen morgen Jtem
ein halb

N172-136,33 morgen in den herdecker Jtem neben deme truchſezen funftehalb virtel
Jtem ein morgen in

N172-136,34 den gerin bi her Mengoze Jtem dritehalb morgen uffe gerer weige Jtem ein
morgen

N172-136,35 ober den mitel wec Jtem ein morgen halb uffe den Hundolfes weic Jtem
anderhalb

N172-136,36 morgen neben gerer weige Jtem ein halb morgen bi der lache Jtem ein halb
zweiteil

N172-136,37 zu ſnedecker Jtem ein morgen an Hundolfes wege ander vzeren fure Jtem
ein halb

N172-136,38 zweitel uffe Monſgemunder wege Jtem ein virtel ober den ſtein hoic ander
urowen von

N172-136,39 Sarpenſtein Jtem zwei zweitel zu Vocken wangen die ſtozent offen ander
Jtem zwei

N172-137,1 halbeteil in den viſ wiſen Jtem ein zweitel offer zuſſe lache offe Ginenſhemer
velde

N172-137,2 Jtem ein virtel inden nuwen wiſen bi der Orbeize Jtem ein morgen bi
Monſgemunder

N172-137,3 wege bi heirinWolframiſ kin von Ginenſheim Jtem ein halb zweitel an zwen
ſtuchen

N172-137,4 die ſtozent offe dē durrē wert Jtem anderhalb morgen in der zuſlache die
waren gemeine

N172-137,5 deſ ſultheizen Berkorniſ vn̄ Emerchenſ Smuzelnſ Jtem ein halb zweitel bi
der zwirbelechtē

N172-137,6 wiſen. Jſte eſt cenſus quem dabit dominus Erkenboldus in festo beati
Martini VIII

N172-137,7 d/ Maguntinos et IIII uncias Jtem in feſto palmarum de eiſdem bonis XI
ſolidoſ Māḡt

N172-137,8 et IIII d/ Māḡt incuriam domini de Hoenvelſ Jtem in feſto ſancti Remigii
V ſolidos

N172-137,9 Māḡt et quintum dimidium d/ Māḡt in curiam dominorum maioris ecleſie
Māḡt Jtem in

N172-137,10 predictam curiam in feſto beati Martini III ſol/ Māḡt Jtem in die cinerum
et in feſto

N172-137,11 beate Gerdrudis V d/ Māḡ et VI ſolidos Māḡt in predictam curiam

N364-273,28 Wir her Sifrid fon Runkel duͦn kunt allen den die diſen brief gehoͤrent obe
geſehent

N364-273,29 daz Greue Adolf fon Naſſawe zuͤſchen vns vn̄ vnſe͛n nachkumelingen vn̄
vnſe͛n fruͦnden

N364-273,30 fon eime deile vn̄ vnſ͛me neuen hern Heinriche fon Weſ͛tburg vn̄ ſinen
bruͦd͛en vn̄

N364-273,31 ſinen fruͦnden fon deme and͛en deile eine ſuͦne geſprochen hat mit rade
mines herren

N364-273,32 fon Merenberg hern Frid͛ichis des Walpoden vn̄ hern Einolfeſ fon Mielen
alſo daz

N364-273,33 wir Runkel ſuͦlen behalden bit deme gebucke fon deme hayne mit deme dale
mit muͤlen

N364-273,34 mit burchfrıdͤen mit garten vn̄ mit allen deme daz da inne bevangen iſt biz
offe die

N364-273,35 Loene vn̄ vnſer Neue her Heinrich ſal behalden dar geine ſchadeken vn̄
Weſ͛tburg

N364-273,36 mit muͤlen bit dale mit garten alſe der alde grabe geit offe den langen wiere
vn̄ den

N364-273,37 langen wihere der zuͤ bit allen deme buͦrchfriden alſe iz vns gegen ime
gedeilet was

N364-273,38 daz ſal vnſ͛ neue her Heinrich behalden gegen deme daz vnſ gedeilet iſt alſe
hi for

N364-273,39 geſprochen iſt vn̄ enzuͤſchen vns vn̄ vnſe͛n erben vn̄ vnſ͛me neuen hern
Heinriche vn̄

N364-273,40 ſinen bruͤd͛en vn̄ iren erben en ſal vnſ͛ dekeiner deme and͛en dekeinen
buͦrchlichen

N364-273,41 bu naher ſetzen dan alſe wir nu han vn̄ daz wir diſe ſuͦne ſtede vn̄ ueſte
halden ane

N364-273,42 allir hande argenliſt daz han wir u͛ſicheret vn̄ zuͦ den heilegen geſworen da
uber

N364-274,1 was min herre her Lodewich fon Jſenburg her Hiltwin fon Elkerhuſen her
Widekint

N364-274,2 fon Liehtenſtein her Craft fon Bruneſberg her Vlbreht fon Ethicheſt͛ her
Merkelin

N364-274,3 fon Richenbach her Vlrich fon Ethicheſtein her Johan fon Schubach her
Adolf fon

N364-274,4 Wermolderoede her Thid͛ich fon Luͤrenb᷑g her Herman fon me Tuͦrne vn̄
her Richwin

N364-274,5 ſpeht vn̄ and͛ ritth͛e vn̄ luͤde genuͦch vn̄ her vmme v͛zihen wir for vnſ vn̄ for
N364-274,6 vnſe͛ nachkumelinge offe Weſ͛tburg vn̄ offe Schadeke vn̄ offe alliz daz dar zuͦ
N364-274,7 horet daz hi for benant iſt vn̄ daz wir alle diſe forgenante ding vn̄ diſe ſuͦne

ſtede
N364-274,8 halden vn̄ vollenbrengen des han wir diſen brief gegeben beſtedegit mit

vnſ͛me jngeſigele
N364-274,9 minſ herren Greuen Adolfes fon Naſſawe minſ herren Lodewiges fon

Jſenburg hern
N364-274,10 Gerhartes fon Wilenawe hern Craftes fon Grifenſtein vn̄ hern Frid͛ichis des

Walpoden
N364-274,11 Diſer brief wart gegeben nach vnſ͛res herren geboͤrte duͦſent iar zueihundert

iar ehte
N364-274,12 vn̄ ahtcech iar an oſtern antage vn̄ wart dis ſuͦne gemaht an deme dunreſtage

dir foͤre
N364-274,13 zu Beſileich

N380-285,13 Jn Godes namen Amen Wir Werinher der herre von Valkinſtein duͦn kuͦnt
allen

N380-285,14 den dı ͤ diſen genwordegenBrief Geſehend oder gehorendDazwirmidwillen
vnde mid

N380-285,15 geſamider hant vnſer suͦne Philippis vnde Kuͦnen vn̄ allir vnſer Erben den
Edelen Luͦden

N380-285,16 vnſir lıbͤenMuͦmen Alheide der vrowen fonHanowe vnde Vlriche irme suͦne
vnde Elyzabeden

Referenzkorpus Mittelhochdeutsch v2.0 (https://linguistics.rub.de/rem) 51

https://linguistics.rub.de/rem


M551: hessische Urkunden des 13. Jh. Diplomatischer Lesetext

N380-285,17 ſiner wirden vn̄ allen iren Erben Han gegeben vnſer deil der Buͦrge zuͦ
Doruelden

N380-285,18 vn̄ daz dorf zuͦ Vrondorf Mid wazire Mid weide Mid wıſͤen Mid holze Mid
walden

N380-285,19 mid akeren Mid felde virſuͦht vn̄ vnuirſuht vn̄ Genzliche mid allendeme
Rehde alſe

N380-285,20 wir ızͤ bizhere gehabed Han vn̄ Mid allendeme daz dar zuͦ Hored Ane drı ͤ
huͦbe zuͦ

N380-285,21 Bruͦchkebele dı ͤ Neme wir vͦz vn̄ daz Guͦd daz wir ſeized oder virkoͮft Han biz
andiſen

N380-285,22 huͦdegen Dag vn̄ zuͦ der vorgenanden Buͦrge Hored Alſo daz ſie virzihend
aller

N380-285,23 der vorderuͦnge dı ͤ ſie Hadden zuͦ dem Erbe zuͦ Minzenberg zuͦ Aſſinheim vn̄
zuͦmeHayn

N380-285,24 daz dı ͤ von Bapinheim vn̄ von Schoninberg ane Horde Alſo daz wir Oder de
kein vnſir erben

N380-285,25 gein Jn oder de keinen iren Erben Nimmer meͤ vmbe daz ſelbe guͦd dekeine
vorderuͦnge

N380-285,26 habin suͦlinWer auch daz Daz nid geſchehe Daz wir diſe vorgenanden Gabe
An kein

N380-285,27 dingen zuͦ breichein vn̄ nid ſteide Hılͤden so viriehe wir an diſen
gegenwordegen briuen

N380-285,28 daz wir ſin Meineydek vn̄ Druͦwelos vn̄ daz dekein vnſer Mage Oder vnſer
fruͦnde Gein

N380-285,29 jn oder gein Jren Erben Nuͦmmer Merͤ vͦns keine Helfe duͦn Dirre
vorgenandden dinge

N380-285,30 vn̄ Gabe ſint gezuͦge Diſe vndergeſcriben Edelin luͦde Greue Godefrid fon
Zigenhayn

N380-285,31 Godefrid fon Bruͦneken Greue Adolf fon Naſſawe Luͦdewik fon Yſenburg
Godefrıdͤ fon

N380-285,32 Eppeinſten vnde Otto fon Bikenbach dı ͤ herren ſint Her Johan fon
Oſſinheim Her Lewe

N380-285,33 her Werinher Groppo Her Heinrich fon Hazegeſtein Her Ortho fon
ſtamheim

N380-285,34 her Werinher fon Karbin Her Hiltwin fon Alkerhuͦſen Her Wenzelo
Kolbendenſel Her

N380-285,35 Johan fon Belderſheim vn̄ her Friderich ſin Bruͦder Her Erwin fon
Kolinhuͦſen vn̄ her

N380-285,36 w͛inHer fon Muͦſchenheim vn̄ fil anderir biderber luͦde vnde beſcheidener
Vnde Daz

N380-285,37 wir diſe vorgenanddenGabe vn̄ geluͦbede ſteide vn̄ veſteHalden vmmermere
so gebe

N380-285,38 wir vnſer vorgenanddenMuͦmen von Hanowe Vlriche irmeſuͦne Elyzabeden
ſiner wirden

N380-285,39 vn̄ allin Jren Erben diſen Brief beueſtenet Mid vnſerme Jngeſigele vn̄ Mid
vnſeruorgenanden

N380-285,40 mage fon Zigengenhan fon Naſſawe der Greuen Godefrides fon Bruͦneken

N380-285,41 Luͦdewiges fon Yſenbuͦrg Godefrides fon Eppinſtein vn̄ Otten fon
Bykenbaches jngeſigelin

N380-285,42 zuͦ enir ſteduͦnge vn̄ Gezuͦge Vnde wir Philippus vn̄ Kuͦne Gebrud͛e fon
N380-285,43 Falkinſtein wand wir nid Jngeſigeles Jzuͦnd ſelbe Han ſo lege wir vnſe͛s fed͛en

N380-286,1 Philippis Jngeſigel andiſen brief vn̄ gnuͦged vns dirMide woleWir Philippus
fon Falkinſtein

N380-286,2 vn̄ wir forgenanddenGreuen vn̄ Edelin luͦde legen durch Beide vnſers Neuen
N380-286,3 Werinheres fon Falkinſtein vn̄ ſiner ſuͦne vn̄ Erben di forgenand ſint vnſer

Jngeſigele
N380-286,4 andiſen Brıfͤ zuͦ vrkunde vn̄ zuͦgezuge Dirre brief ward gegeben zuͦ Aſſinheim

Nach
N380-286,5 Criſtes Gebuͦrthe Duſint Jar zweihundird Jar achzik Jar vn̄ indem Achden

Jare an
N380-286,6 ſancte Elyzabeden dage//

Referenzkorpus Mittelhochdeutsch v2.0 (https://linguistics.rub.de/rem) 53

https://linguistics.rub.de/rem

